
DAĦLA 

Dan id-dokument jirrelata għar-Regolament REACH (KE) Nru 1907/2006 tal-Parlament Ewropew 
u tal-Kunsill tat-18 ta’ Diċembru 20061(hawnhekk iżjed ’il quddiem magħruf bħala REACH) u 
jindirizza speċifikament l-applikazzjoni tal-Artikolu 2(7)(d) tiegħu. Jiddeskrivi taħt liema 
kondizzjonijiet entitajiet legali li jirkupraw sustanzi mill-iskart jistgħu jibbenefikaw mill-eżenzjoni 
stabbilita fl-Artikolu 2(7)(d) ta’ REACH u jelabora fuq l-obbligu li tiġi kondiviża informazzjoni fil-
katina tal-provvista kif imressaq fit-titolu IV ta’ REACH, li mhuwiex kontenut fl-eżenzjoni.  
 
Id-dokument huwa parti minn serje ta’ dokumenti gwida li huma mmirati biex jgħinu lill-partijiet 
interessati kollha bil-preparazzjoni tagħhom biex jissodisfaw l-obbligi tagħhom taħt REACH. 
Dawn id-dokumenti jkopru gwida dettaljata għal firxa ta’ proċessi essenzjali REACH kif ukoll għal  
xi metodi xjentifiċi u/jew tekniċi speċifiċi li l-industrija jew l-awtoritajiet jeħtieġu li jagħmlu użu 
minnhom taħt REACH.  
 
Id-dokument ta’ gwida preżenti kien ippreparat mill-Kummissjoni u jinvolvi l-partijiet interessati 
kollha: l-Istati Membri, l-industrija u organizzazzjonijiet mhux governattivi (NGos). Id-dokument 
ingħata lill-ECHA fil-laqgħa CA ta' REACH ta' Diċembru 2008. L-ECHA żviluppat iżjed din il-
gwida, b’kont meħud tal-ħtiġiet għal kjarifika li ġew identifikati fid-diskussjonijiet mal-esperti matul 
il-proċedura ta’ konsultazzjoni2. 
 
Id-dokument gwida jista’ jinkiseb permezz tal-websajt tal-Aġenzija Ewropea għas-Sustanzi 
Kimiċi3. Kwalunkwe aġġornamenti tal-gwida jiġu abbozzati mill-ECHA u mbagħad ikunu għal 
darb’oħra soġġetti għall-proċedura ta’ konsultazzjoni.   
 

1 Rettifika tar-Regolament (KE) Nru 1907/2006 tal-Parlament Ewropew u tal-Kunsill, tat- 18 ta' Diċembru 2006 dwar ir-
reġistrazzjoni, il-valutazzjoni, l-awtorizzazzjoni u r-restrizzjoni ta' sustanzi kimiċi (REACH), li jistabbilixxi Aġenzija 
Ewropea għas-Sustanzi Kimiċi, li jemenda d-Direttiva 1999/45/KE u li jħassar ir-Regolament (KEE) Nru 793/93 tal-
Kunsill u r-Regolament (KE) Nru 1488/94 tal-Kummissjoni kif ukoll id-Direttiva 76/769/KEE tal-Kunsill u d-Direttivi 
91/155/KEE, 93/67/KEE, 93/105/KE u 2000/21/KE tal-Kummissjoni ( ĠU L 396, 30.12.2006; emendat mir-Regolament 
tal-Kunsill (KE) Nru 1354/2007 tal- 15 ta’ Novembru 2007 li jaddatta r-Regolament (KE) Nru 1907/2006 tal-Parlament 
Ewropew u tal-Kunsill dwar ir-Reġistrazzjoni, il-Valutazzjoni, l-Awtorizzazzjoni u r-Restrizzjoni tas-Sustanzi Kimiċi 
(REACH) minħabba l-adeżjoni tal-Bulgarija u tar-Rumanija (ĠU L 304, 22.11.2007, p. 1). 
2 http://echa.europa.eu/doc/FINAL_MB_30_2007_Consultation_procedure_on_guidance.pdf.  
3 http://echa.europa.eu/reach_en.asp. 

1. INTRODUZZJONI 

L-Artikolu 2(2) ta’ REACH jipprovdi li "l-iskart kif definit fid-Direttiva 2006/12/KE4 tal-Parlament 
Ewropew u tal-Kunsill mhuwiex sustanza, preparat jew oġġett fis-sens ta’ l-Artikolu 3 ta’ dan ir-
Regolament." Għaldaqstant, ir-rekwiżiti REACH għal sustanzi, preparati u oġġetti ma japplikawx 
għall-iskart5.  
 
Dan ma jfissirx, madankollu, li sustanzi fl-iskart huma totalment eżentati minn REACH. 
Manifatturi jew importaturi ta’ sustanza weħidha, fi preparat jew f’oġġetti (hawnhekk iżjed ’il 
quddiem magħrufa bħala “sustanza”) soġġetta għal reġistrazzjoni taħt REACH huma obbligati 
jqisu l-istadju taċ-ċiklu tal-ħajja ta’ skart tas-sustanza, meta rilevanti, skont l-Anness I, it-taqsima 
5.2.2 ta’ REACH, meta jidħlu għall-istimi xierqa taħt it-Titolu II, REACH6. B’mod partikolari, skont 
l-Artikolu 3(37) ta’ REACH xenarji tal-espożizzjoni huma definiti bħala “grupp ta’ kondizzjonijiet, 
inklużi kondizzjonijiet operattivi u miżuri ta’ l-immaniġgjar tar-riskji, li jiddeskrivu kif is-sustanza tiġi 
manifatturata jew użata matul iċ-ċiklu tal-ħajja tagħha u kif il-manifattur jew l-importatur 
jikkontrolla, jew jirrakkomanda lil utenti ‘downstream’ sabiex jikkontrollaw, l-espożizzjoni għall-
bniedem u l-ambjent […]”. L-iskart, li fih tista’ tkun tinsab sustanza, jinkludi skart mill-manifattura 
tas-sustanza, skart li jseħħ bħala konsegwenza tal-użu tas-sustanza u skart iffurmat fl-aħħar tad-
durata tas-servizz ta’ oġġetti li fihom tinsab is-sustanza.   
 
L-istatus ta’ skart fil-kuntest ta’ xenarji tal-espożizzjoni u l-interazzjoni bejn REACH u leġiżlazzjoni 
tal-iskart f’dak ir-rigward huma deskritti fit-taqsima R 13.2.6 u R 18.2 tal-gwida dwar rekwiżiti tal-
informazzjoni u l-valutazzjoni tas-sigurtà kimika7. Xenarji tal-espożizzjoni għall-istadju taċ-ċiklu 
tal-ħajja tal-iskart ta’ sustanza, għaldaqstant, mhumiex diskussi iżjed f’din il-gwida preżenti.  
 
Hekk kif materjal ‘ma jibqax skart’, ir-rekwiżiti REACH japplikaw fil-prinċipju bl-istess mod bħal 
għal kwalunkwe materjal ieħor, b’għadd ta’ eċċezzjonijiet mogħtija b’kondizzjoni. Il-punt li fih l-
iskart ‘jieqaf ikun skart’ kien is-suġġett ta’ dibattiti twal. Skont l-Artikolu 6 (1) u (2) tad-Direttiva 
Kwadru ġdida dwar l-Iskart, ċertu skart speċifikat għandu jieqaf ikun skart meta jgħaddi minn 
operazzjoni ta’ rkupru u jikkonforma ma’ kriterji speċifiċi biex jiġi żviluppat skont ċerti 
kondizzjonijiet legali, b’mod partikolari:  
 

(a) is-sustanza jew l-oġġett jintużaw b’mod komuni għal skopijiet speċifiċi;  
(b) jeżisti suq jew domanda għal din is-sustanza jew oġġett;  
(c) is-sustanza jew l-oġġett jissodisfaw ir-rekwiżiti tekniċi għall-iskopijiet speċifiċi u 
jissodisfaw il-leġiżlazzjoni u l-istandards eżistenti applikabbli għal prodotti; u  
(d) l-użu tas-sustanza jew l-oġġett ma jwassalx għal impatti ħżiena b'mod ġenerali fir-
rigward tal-ambjent jew għas-saħħa tal-bniedem.  

 
Dawn il-kriterji jiġu stabbiliti għal materjali speċifiċi mill-Kummissjoni bħala atti delegati taħt il-
proċedura tal-Komitoloġija. Għal kull linja ta’ skart jeħtieġ li jiġu kkunsidrati fatturi differenti. Id-

 
4 Imħassra mid-Direttiva 2008/98/KE tal-Parlament Ewropew u tal-Kunsill tad-19 ta’ Novembru 2008 dwar l-iskart u li 
tħassar ċerti Direttivi (id-Direttiva Kwadru dwar l-Iskart).  
5 Iżjed spjegazzjoni dwar din l-eżenzjoni hija mogħtija fil-gwida dwar ir-reġistrazzjoni, 
http://guidance.echa.europa.eu/docs/guidance_document/registration_en.htm  (taqsima 1.6.3.4). 
6 Ara wkoll il-gwida dwar l-istima tal-espożizzjoni mill-istadju tal-ħajja tal-iskart  
http://guidance.echa.europa.eu/docs/guidance_document/information_requirements_r18_en.pdf?vers=20_08_08 . 
7 Kapitolu R 13.2.6 “Kondizzjonijiet operazzjonali u miżuri għall-immaniġgjar tar-riskji relatati għall-istadju tal-ħajja tal-
iskart” u l-kapitolu R 18.2 “Il-karatterizzazzjoni ta’ linji ta’ skart li jirriżultaw mill-manifattura, mill-użu u minn stadji taċ-
ċiklu tal-ħajja sussegwenti” tal-Gwida dwar ir-rekwiżiti tal-informazzjoni u l-valutazzjoni tas-sigurtà kimka (IR/CSA) 
http://guidance.echa.europa.eu/docs/guidance_document/information_requirements_en.htm . 

1 

diskussjoni u l-gwida dwar il-kriterji tat-tmiem tal-istadju tal-iskart8 għal linji ta’ skart differenti 
huma barra mill-ambitu ta’ dan id-dokument.  
 
Bħala riżultat ta’ Deċiżjonijiet tal-Komitoloġija9 possibbli fil-ġejjieni kif ukoll deċiżjonijiet meħuda 
dwar it-tmiem tal-istadju tal-iskart minn awtoritajiet ta’ Stati Membri fuq bażi ta’ każ b’każ skont l-
Artikolu 6(4) tad-Direttiva Kwadru dwar l-Iskart10, xi materjali li fil-preżent huma kkunsidrat bħala 
skart jistgħu fil-ġejjieni jitqiesu li m'għadhomx skart. Dan ma jkunx ifisser biss li dawn il-materjali 
ma jaqgħux iżjed fl-ambitu tal-leġiżlazzjoni tal-iskart iżda wkoll li jkunu potenzjalment soġġetti 
għar-rekwiżiti REACH, sakemm ma jkunux koperti minn eżenzjoni. Il-kjarifikazzjoni tal-kriterji tat-
tmiem tal-istadju tal-iskart hija kwistjoni għal-leġiżlazzjoni tal-iskart, u d-dokument preżenti ma 
jipprovdix gwida dwar meta dawn japplikaw u meta prodotti qabel mormija jieqfu jkunu skart. Din 
il-gwida dwar skart u sustanzi rkuprati għandha l-ħsieb li telabora dwar l-obbligi ta’ stabbilimenti li 
jidħlu għall-irkupru11 bil-ħsieb li jikkonformaw ma' REACH, biex b'hekk jikkontribwixxu għall-miri 
sovrani tal-politika tal-Kummissjoni Ewropea għal sostenibbiltà u biex jiġu nkoraġġiti l-irkupru u r-
riċiklaġġ.   
 
Din il-gwida għandha l-iskop li tikkjarifika l-istatus ta’ materjali li ġew irkuprati, li waqfu jkunu skart 
u li huma soġġetti għal obbligi ta’ REACH għal sustanzi, preparati jew oġġetti. Il-gwida tispjega 
taħt liema bażi ta’ informazzjoni prinċipali operatur tal-irkupru jkun jista’ jibbenefika mill-eżenzjoni 
taħt l-Artikolu 2(7)(d) ta’ REACH: 

 
“2.7. Li ġejjin għandhom jiġu eżentati mit-Titoli II, V u VI: 
[…] 
(d) Sustanzi, waħedhom, fi preparati jew f’oġġetti, li ġew reġistrati skond it-Titolu II u li huma 
rkuprati fil-Komunità jekk:  
 
(i) is-sustanza li tirriżulta mill-proċess ta’ rkupru tkun l-istess bħas-sustanza li ġiet reġistrata 
skont it-Titolu II; u  
(ii) l-informazzjoni meħtieġa taħt l-Artikoli 31 jew 32 relatata mas-sustanza li ġiet reġistrata 
skond it-Titolu II tkun disponibbli lill-istabbiliment li jwettaq l-irkupru.” 12 

  
Huwa importanti li jiġi nnutat li din il-gwida ma tispeċifikax il-livell tad-dettall meħtieġ għat-tipi 
differenti ta’ linji ta’ rkupru. L-Appendiċi 1 ma’ din il-gwida, madankollu, turi l-obbligi ġenerali li 
operatur tal-irkupru jeħtieġ li jissodisfa sabiex japprofitta mill-eżenzjoni tal-Artikolu 2(7)(d) ta’ 
REACH bl-għajnuna ta’ diversi eżempji magħżula.  

8 Informazzjoni dwar il-kriterji tat-tmiem tal-istadju tal-iskart żviluppata fil-kuntest tal-implimentazzjoni tad-Direttiva  
2008/98/KE (id-“Direttiva Kwadru tal-Iskart”)  hija disponibbli f’: 
http://susproc.jrc.ec.europa.eu/activities/waste/documents/Endofwastecriteriafinal.pdf 
9 http://europa.eu/scadplus/glossary/comitology_en.htm.  
10 Fir-rigward tat-Tmiem tal-Istadju tal-Iskart id-Direttiva Kwadru, Riveduta, dwar l-Iskart 98/2008KE tistabbilixi taħt l-
Artikolu 6 dan li ġej: Fejn il-kriterji (dwar it-Tmiem tal-Istadju tal-Iskart) ma ġewx stabbiliti fil-livell Komunitarju taħt il-
proċedura stabbilita fil-paragrafu 1 u 2, l-Istati Membri jistgħu jiddeċiedu każ b’każ jekk ċertu skart ma baqax ikun skart 
b’kont meħud tal-każistika applikabbli. Huma għandhom jinnotifikaw lill-Kummissjoni dwar tali deċiżjonijiet skond id-
Direttiva 98/34/KE tal-Parlament Ewropew u tal-Kunsill tat- 22 ta’ Ġunju 1998 li tistabbilixxi l-proċedura dwar l-għoti ta’ 
informazzjoni fil-qasam ta’ l-istandards u r-regolamenti tekniċi u r-regoli dwar is-servizzi tas-Soċjetà ta’ l-Informatika (1) 
fejn dan ikun meħtieġ minn dik id-Direttiva. 
11 Għandu jiġi nnutat li t-termini ‘operatur tal-irkupru', ‘stabbiliment li jidħol għal irkupru’ u ‘manifattur ta’ sustanza 
rkuprata’ jintużaw fid-dokument għall-istess attur.  
12 L-Artikolu 2(7)(d) jeżenta biss sustanzi rkuprati taħt ċerti kondizzjonijiet. Eżenzjoni ġenerali għal sustanzi rkuprati 
permezz ta’ inklużjoni fl-Anness V, għaldaqstant, ma kinitx intiża mil-leġiżlatur.  

http://susproc.jrc.ec.europa.eu/activities/waste/documents/Endofwastecriteriafinal.pdf
http://europa.eu/scadplus/glossary/comitology_en.htm

2. REKWIŻITI GĦAL SUSTANZI RKUPRATI TAĦT REACH 

 
L-istadju fl-ipproċessar tal-iskart li fih jibdew japplikaw l-obbligi REACH jiddependi fuq meta l-
materjal jitlef l-istatus ta’ skart tiegħu. Dan jimplika li wara li l-materjal jieqaf ikun skart, il-proċess 
tal-irkupru jkun wasal fit-tmiem. Materjali fi tmiem l-istadju tal-iskart jistgħu minn dak il-punt 'il 
quddiem jiġu pproċessati bħala sustanza weħidha, fi preparat jew f’oġġett fi proċess ta’ 
produzzjoni. Proċessi ta’ rkupru ħafna drabi jseħħu f’diversi stadji, u xi drabi l-aħħar stadju biss 
jirriżulta f'materjal li ma jibqax jiġi kklassifikat bħala skart taħt il-leġiżlazzjoni tal-iskart tal-UE. 
Barra minn dan, jista' jkun hemm każijiet fejn frazzjoni biss tal-materjal li jirriżulta mill-proċess tal-
irkupru ma tkunx skart13.  
 
Għaldaqstant, l-istadji kollha tal-irkupru li ma jirriżultawx f’materjal li mhuwiex skart huma partijiet 
mill-proċess għat-trattament tal-iskart li hu soġġett għal-leġiżlazzjoni tal-iskart. Barra minn hekk, 
skont l-Artikolu 2(2) ta’ REACH, materjali tal-iskart, inklużi skartijiet li jirriżultaw matul proċessi ta’ 
rkupru, mhumiex ikkunsidrati bħala sustanzi, preparati jew oġġetti. Għall-iskop of REACH, 
sustanzi rkuprati għandhom jinftiehmu biss bħala sustanzi li, wara li kienu parti minn materjali ta’ 
skart, waqfu jkunu skart  skont id-Direttiva Kwadru dwar l-Iskart. Il-kostitwenti tas-sustanza 
rkuprata setgħu kienu preżenti bħala tali fil-linja tal-iskart jew inkisbu mil-linja tal-iskart permezz 
ta' modifikazzjoni kimika matul il-proċess tal-irkupru (ara t-taqsima 2.2.1).  

2.1. Il-Pre-reġistrazzjoni 

Jekk applikabbli, l-eżenzjoni mir-reġistrazzjoni għal sustanzi rkuprati fl-Artikolu 2(7)(d) ta’ REACH 
tistrieħ fuq il-kondizzjoni li l-istess sustanza ġiet irreġistrata qabel. Għalkemm x’aktarx li l-parti l-
kbira tas-sustanzi rreġistrati ser ikunu rreġistrati sakemm jibdew japplikaw l-obbligi ta' 
reġistrazzjoni għal sustanzi ta' introduzzjoni gradwali, ebda reġistrazzjonijiet ma saru sal-aħħar 
tal-fażi ta' pre-reġistrazzjoni14. Huwa importanti li wieħed jinnota, madankollu, li sustanzi mhux ta’ 
introduzzjoni gradwali li ma japprofittawx mill-pre-reġistrazzjoni ilhom soġġetti għal obbligi tar-
reġistrazzjoni minn Ġunju 2008, meta t-Titolu II tar-Regolament REACH daħal fis-seħħ. 
Kwalunkwe sustanza mhux ta’ introduzzjoni gradwali rkuprata għandha għaldaqstant tirreferi għal 
dawn ir-reġistrazzjonijiet sabiex tistrieħ fuq l-eżenzjoni pprovduta fl-Artikolu 2(7)(d) ta’ REACH.  
 
Sakemm is-sustanza tkun għadha ma ġietx irreġistrata minn attur ieħor, il-kondizzjonijiet tal-
Artikolu 2(7)(d) ta’ REACH mhumiex sodisfatti. Għaldaqstant, operaturi tal-irkupru li 
jimmanifatturaw din is-sustanza jkunu potenzjalment soġġetti għal obbligi tar-reġistrazzjoni. Dan 
ifisser li operaturi tal-irkupru li ma pprereġistrawx is-sustanza tagħhom ma jistgħux legalment 
jimmanifatturaw jew iqiegħdu fis-suq is-sustanza tagħhom sakemm huma jew kwalunkwe attur 
ieħor ikun irreġistra s-sustanza.  

 
13 L-Artikolu 6(1) tad-Direttiva Kwadru dwar l-Iskart jgħid " Ċertu skart speċifikat m’għandux jibqa’ kunsidrat skart 
[...]meta dan ikun għadda minn operazzjoni ta’ rkupru, inkluż ir-riċiklaġġ [...]" u l-Artikolu 6(3) tad-Direttiva Kwadru dwar 
l-Iskart jgħid " Skart li ma jibqax skart skond il-kondizzjonijiet u l-kriterji speċifiċi imsemmija fil-paragrafu 1 m’għandux 
jibqa’ kunsidrat skart għall-finijiet tal-miri ta’ l-irkupru u r-riċiklaġġ stabbiliti fid-Direttivi 94/62/KE, 2000/53/KE, 
2002/96/KE u 2006/66/KE f’leġiżlazzjoni Komunitarja rilevanti oħra meta r-rekwiżiti ta’ riċiklaġġ u rkupru ta’ dik il-
leġiżlazzjoni jkunu ġew sodisfatti."  
14 Il-pre-reġistrazzjoni tikkonsisti f’li jiġi pprovdut sett limitat ta’ informazzjoni (fl-essenza l-isem tas-sustanza, l-isem u l-
indirizz tal-persuna ta’ kuntatt, id-data tal-egħluq tar-reġistrazzjoni maħsuba u l-limitu ta’ tunnellaġġ; għal iżjed 
informazzjoni ara http://echa.europa.eu/pre-registration_en.asp), mingħajr ħlas, lill-ECHA. Il-pre-reġistranti għandhom 
iwieġbu għal talbiet għal dejta (jekk pre-reġistrant ma jkollux din id-dejta, huwa suffiċjenti li dan jiddikjara dan fit-
tweġibiet tiegħu għal dawn it-talbiet). Xort'oħra ir-rwol ta' operaturi tal-irkupru fi ħdan SIEFs ikun jiddependi fuq ix-
xewqat proprji li jkunu involuti u jistgħu ukoll jiddeċiedu li ma jiżvolġux rwol attiv (parteċipanti “inattivi”). Dawn il-pre-
reġistranti ma jistgħux ikunu meħtieġa jħallsu ebda spejjeż SIEF sakemm ma jkunux qegħdin jużaw xi informazzjoni li 
hija soġġetta għal kondiviżjoni tal-ispejjeż taħt REACH (għal iżjed informazzjoni ara l-gwida dwar il-kondiviżjoni tad-
dejta). Il-pre-reġistranzzjoni ma tinvolvi ebda obbligu li s-sustanza tiġi rreġistrata.  

 

http://echa.europa.eu/pre-registration_en.asp

Għaldaqstant il-pre-reġistrazzjoni biss tipprovdi sigurtà legali li l-manifattura jew it-tqegħid fis-suq 
jistgħu ikomplu sad-data tal-egħluq rilevanti sakemm is-sustanza pre-reġistrata tissodisfa l-
kondizzjonijiet tal-Artikolu 3(20) ta’ REACH. Għalkemm il-perjodu ta’ pre-reġistrazzjoni kif ukoll l-
ewwel data tal-egħluq għal pre-reġistrazzjoni tard diġà għaddew xorta għad hemm il-possibiltà li 
jibbenefikaw minn pre-reġistrazzjoni tard għal manifatturi u importaturi għall-ewwel darba ta’ 
sustanzi rkuprati ta’ introduzzjoni gradwali weħidhom jew fi preparat jew fil-kuntest ta’ oġġetti taħt 
ċerti kondizzjonijiet, kif previst fl-Artikolu 28(6) ta’ REACH15.  
 
Wara l-pre-reġistrazzjoni, ir-reġistrazzjoni tista’ ma tkunx meħtieġa minħabba li s-sustanza(i) jiġu 
eventwalment reġistrati minn reġistrant ieħor, li jippermetti lill-operatur tal-irkupru li jibbenefika 
mill-eżenzjoni tal-Artikolu 2(7)(d) ta’ REACH. Kull meta tittieħed deċiżjoni biex jiġi modifikat l-
istatus tat-tmiem tal-istadju tal-iskart (kemm jekk f'livell Komunitarju kif ukoll nazzjonali), huwa 
wkoll possibbli li wieħed idur għal pre-reġistrazzjoni tard kif spjegat fuq taħt l-Artikolu 28(6) ta’ 
REACH. Operaturi tal-irkupru għandhom madankollu jivvalutaw jekk l-istatus tat-tmiem tal-istadju 
tal-iskart jistax ibiddel id-data tal-egħluq tar-reġistrazzjoni minħabba li għal xi materjali l-volum 
tas-sustanza rkuprata jista' jkun ikbar mill-produzzjoni primarja. Għaldaqstant, b'konsegwenza ta' 
dan, l-operaturi tal-irkupru jista' jkollhom jirreġistraw qabel il-produtturi primarji. 
 
Il-pre-reġistrazzjoni tista’ tiftaħ komunikazzjoni ma’ manifatturi oħrajn tal-istess sustanza. Dan 
jagħti lil operaturi tal-irkupru aċċess għall-informazzjoni ta’ kuntatt ta’ manifatturi oħrajn tas-
sustanza u, jekk jixtiequ dan, possibbiltà li jikkontribwixxu għad-diskussjonijiet SIEF. Il-pre-
reġistrazzjoni tippermetti wkoll lil operaturi tal-irkupru li jipparteċipaw fid-diskussjoni dwar l-
ugwalità ta’ sustanzi u li juru l-ugwalità tas-sustanza tagħhom sabex ikunu jistgħu jingħaqdu mas-
SIEF. Benefiċċju ieħor ta’ involviment ta’ operaturi tal-irkupru fis-SIEFs huwa li l-parteċipazzjoni 
tagħhom tiffaċilita l-iżvilupp ta’ xenarji tal-espożizzjoni korretti għat-trattament ta’ materjali fl-
istadju tat-tmiem tal-istadju tal-iskart u l-identifikazzjoni ta’ differenzi u impatti (sa fejn meħtieġ) 
bejn proċessi ta’ produzzjoni primarji u dawk sekondarji. Barra minn dan, is-SIEF jista’ wkoll ikun 
opportunità biex jiġi diskuss l-aċċess għall-informazzjoni ta’ sigurtà li operaturi tal-irkupru jistgħu 
ikunu jeħtieġu biex jibbenefikaw mill-eżenzjoni fuq ir-reġistrazzjoni u wkoll għal obbligi oħrajn li 
jista’ jkollhom taħt l-istatus tar-Reġistrazzjoni tas-Sustanzi REACH (taqsima 2.5) u d-disponibbiltà 
tal-informazzjoni (taqsima 2.3.2). Għandu jiġi nnutat li l-pre-reġistrazzjoni ta’ materjal irkuprat 
bħala UVCB (minflok sustanzi singoli b’impuritajiet) tista’ tagħmilha iżjed diffiċli biex wieħed 
jibbenefika mill-eżenzjoni taħt l-Artikolu 2(7)(d) ta’ REACH fi stadju iżjed tard (taqsima 2.2.3).  

2.2. Ir-Reġistrazzjoni 

Bl-istess mod bħal kwalunkwe sustanza oħra li taqa’ fl-ambitu ta’ REACH, sustanzi rkuprati 
huma, fil-prinċipju, soġġetti għal rekwiżiti tar-reġistrazzjoni REACH.  
 
L-entità legali li twettaq l-irkupru finali għandha tikkontrolla jekk is-sustanza rkuprata hijiex 
eżentata mir-reġistrazzjoni minħabba li hi elenkata fl-Anness IV jew koperta mill-Anness V ta’ 
REACH. Eżempju ta’ dawn is-sustanzi rkuprati huma msemmija fl-Appendiċi 1 ta’ din il-gwida.  

 
15 Entitajiet legali jistgħu jipprereġistraw wara l-1 ta’ Diċembru 2008 jekk qegħdin: 

- jimmanifatturaw jew jimportaw sustanzi ta’ introduzzjoni gradwali (weħidhom jew f'taħlita) wara l-1 ta' 
Diċembru 2008 fi kwantitajiet ta' tunnellata metrika waħda (1) jew iżjed fis-sena u jkunu jistgħu jippruvaw li 
qegħdin jagħmlu dan għall-ewwel darba; jew  

- jipproduċu jew jimportaw oġġetti b’rilaxx intiż ta’ sustanzi wara l-1 ta’ Diċembru 2008 fi kwantitajiet ta’ 
tunnellata metrika waħda (1) jew iżjed fis-sena u jkunu jistgħu jippruvaw li qegħdin jagħmlu dan għall-ewwel 
darba  

Jekk dan ikun il-każ, japplikaw id-dati tal-egħluq li ġejjin għal pre-reġistrazzjoni:  
- sa mhux iżjed tard minn sitt xhur wara li l-manifattura jew l-importazzjoni teċċedi l-limitu ta’ tunnellata metrika 

waħda; u   
- għall-inqas 12-il xahar qabel id-data tal-egħluq tranżitorja rilevanti għar-reġistrazzjoni.  

F’dan il-kuntest, il-manifattura jew l-importazzjoni 'għall-ewwel darba' jfissru għall-ewwel darba wara d-dħul fis-seħħ ta' 
REACH (l-1 ta' Ġunju 2007).   

Jekk dawn l-eżenzjonijiet ma japplikawx, l-Artikolu 2(7)(d) ta’ REACH jipprovdi eżenzjoni għal 
sustanzi rkuprati taħt ċerti kondizzjonijiet. Dawn id-dispożizzjonijiet huma spjegati iżjed fit-
taqsima 2.3. Sabiex tiġi żgurata konformità ma’ dawn id-dispożizzjonijiet, għandhom jitqiesu l-
kwistjonijiet li ġejjin fir-rigward tar-rekwiżiti ta’ reġistrazzjoni ġenerali REACH, li, fil-prinċipju, 
japplikaw ukoll għas-sustanza rkuprata.  

 

2.2.1. L-irkupru huwa proċess ta’ manifattura taħt REACH? 

Kif diġà diskuss fuq, il-materjal tal-iskart wara li jieqaf ikun skart, jista’ jiġi kkunsidrat bħala 
sustanza weħidha, bħala preparat li jikkontjeni żewġ sustanzi jew iżjed, jew bħala oġġett. 
B'konsegwenza, jeħtieġ li jiġi kkjarifikat jekk l-irkurpu huwiex kontinwazzjoni tal-użu tas-sustanza 
oriġinali rreġistrata u jekk dan mhuwiex il-każ, allura, fit-tieni post, jekk hijiex il-'manifattura' li 
tittrasforma l-iskart f'sustanza waħda jew diversi sustanzi weħidhom, fi preparat jew f'oġġett għal 
darb'oħra.  
 
Il-katina taċ-ċiklu tal-ħajja u tal-provvista tas-sustanza oriġinali tintemm bl-istadju tal-iskart. Jekk l-
iskart jieqaf ikun skart, jibda ċiklu tal-ħajja ġdid tas-sustanzi. Il-proċess ta' rkupru jiffoka fuq l-
irkupru tas-sustanza minn dak l-iskart. Għaldaqstant, fi kwalunkwe każ u b'definizzjoni, l-ikrupu 
ma jistax ikun użu16. 
 
L-Artikolu 3(8) ta’ REACH jiddefinixxi l-manifattura bħala “produzzjoni jew estrazzjoni ta’ sustanzi 
fl-istat naturali”. Is-sustanzi li għaddew minn modifikazzjoni kimika matul il-proċess tal-iskart u l-
irkupru (eż. ċerti gagazzi bħal gagazza tal-azzar esposta għall-kondizzjonijiet tat-temp, irmied li 
jtir, il-ħolqien tal-metan matul ‘ir-riċiklaġġ tal-materja prima’ ta’ polimeri) jissodisfaw b’mod ċar din 
id-definizzjoni.   
 
Xi proċessi ta’ rkupru li jirriżultaw f’sustanzi rkuprati madankollu ma jimmodifikawx il-
kompożizzjoni kimika ta’ sustanzi (b’mod partikolari l-ipproċessar jew ir-riċiklaġġ mekkaniku, eż. 
it-tqassim, is-separazzjoni, it-tneħħija tat-tniġġiż, l-omoġenizzazzjoni u t-trattament biex tiġi 
modifikata l-makro struttura tal-materjal bħat-tagħsir (l-aggregati), it-tqattigħ, it-tqattigħ f’biċċiet 
żgħar (skart tal-metall), materjali ta’ granulazzjoni (skart tal-plastik) u ta’ tħin, ir-ri-fużjoni tagħhom 
mingħajr modifika kimika).  
 
Għal raġunijiet ta’ konsistenza u l-applikabbiltà tal-approċċ, il-forom kollha tal-irkupru, 
inkluż l-ipproċessar mekkaniku, huma kkunsidrati bħala proċess ta' manifattura kull meta, 
wara li jkunu għaddew minn stadju wieħed jew diversi stadji ta' rkupru, jirriżultaw fil-
ġenerazzjoni ta' sustanza waħda jew diversi sustanzi weħidhom, fi preparat jew f'oġġett li 
m’għadhomx skart.  

2.2.2. L-identifikazzjoni tas-sustanza rkuprata  

Biex tibbenefika mill-eżenzjoni li tinsab fl-Artikolu 2(7)(d) ta’ REACH, jeħtieġ li tiġi attribwita 
identità lis-sustanzi rkuprati. Bl-istess mod bħal għal sustanzi oħrajn soġġetti għal reġistrazzjoni 
taħt REACH, l-isem u d-dejta korrispondenti li jidentifikaw b'mod suffiċjenti sustanza rkuprata 
jeħtieġ li jkunu disponibbli. It-taqsima 2 "l-identifikazzjoni tas-sustanza" tal-Anness VI ma' REACH 
telenka l-informazzjoni kkunsidrata bħala suffiċenti għall identifikazzjoni u l-għoti tal-isem korrett 
lis-sustanza17. Din l-informazzjoni tinkludi fil-prinċipju l-isem IUPAC u/jew kwalunkwe identifikatur 

 
16 L-Artikolu 3(24) jiddefinixxi “użu” bħala “kwalunkwe pproċessar, formulazzjoni, konsum, ħażna, żamma, trattament, 
mili f’kontenituri, trasferiment minn kontenitur għall-ieħor, taħlit, produzzjoni ta’ oġġett jew kwalunkwe utilizzazzjoni 
oħra”. 
17 Gwida għall-identifikazzjoni u l-għoti ta’ ismijiet lil sustanzi taħt REACH hija disponibbli f’  
http://guidance.echa.europa.eu/docs/guidance_document/substance_id_en.htm.  

kimiku ieħor, il-formola molekolari u strutturali, il-kompożizzjoni u dejta analitika (inkluża dejta 
normalment spettrali u kromatografika) tas-sustanza.  
 
Minħabba l-input varjabbli tal-kompożizzjoni tal-linja tal-iskart li minnha huma rkuprati s-sustanzi, 
jew minħabba l-fatt li ħafna drabi sustanzi f'taħlitiet u mhux sustanzi weħidhom huma rkuprati 
minn skart, jista’ ma jkunx dejjem possibbli li tiġi prodotta din id-dejta analitika għal kull sustanza 
rkuprata. Kull meta dan ikun il-każ, għandu jiġi dikjarat u argumentat b’mod ċar liema dejta oħra 
hija suffiċjenti biex tiġġustifika l-identità tas-sustanza(i) rkuprata(i). L-informazzjoni li hija 
speċifikament rilevanti għas-sustanza rkuprata (l-oriġini tal-iskart, il-kontroll tal-materjal ta’ input, 
jekk disponibbli dejta spettrali, stadji fil-proċess li jiżgura li mhumiex preżenti ċerti impuritajiet fis-
sustanza rkuprata, weħidha jew fil-preparat) għandha tiġi dokumentata sabiex tiġi pparagunata l-
identità tas-sustanza rkuprata mas-sustanza oriġinali li kienet irreġistrata taħt it-Titolu II ta' 
REACH18.  

2.2.3. Id-distinzjoni bejn sustanza, preparat u oġġett  

Sabiex jigu stmati r-rekwiżiti ta’ reġistrazzjoni għal materjali rkuprati, huwa essenzjali li jiġi 
identifikat b’mod ċar jekk il-materjal partikolari huwiex sustanza weħidha, preparat (li jikkontjeni 
żewġ (2) sustanzi mħallta jew iżjed) jew oġġett. Din il-mistoqsija hija indirizzata hawn taħt fuq il-
bażi tad-definizzjonijiet ta' 'sustanza', 'preparat' u 'oġġett' skont l-Artikolu 319 ta’ REACH. Id-
dokumenti ta’ gwida dwar l-identifikazzjoni tas-sustanza u dwar rekwiżiti għal sustanzi f’oġġetti 
jipprovdu iżjed informazzjoni dwar kif tapplika dawn id-definizzjonijiet.  
 

2.2.3.1. Oġġett 

Il-proċess ta’ rkupru jista’ jirriżulta direttament fil-formulazzjoni ta’ oġġett, minflok sustanza jew 
preparat bħal bank f'park magħmul mill-plastik. Dan jista' jkun il-każ eż. jekk polimeri jew skart 
tal-metall miġbur u organizzat jinħallu direttament biex jiffurmaw oġġetti ġodda. Ir-reġistrazzjoni 
ta’ sustanzi f’oġġetti hija meħtieġa biss jekk huma maħsuba biex jiġu rilaxxati taħt ċerti 
kondizzjonijiet kif speċifikat fl-Artikolu 7(1) ta’ REACH jew jekk l-Aġenzija tkun ħadet deċiżjoni li 
teħtieġ reġistrazzjoni skont l-Artikolu 7(5) ta’ REACH20. F’dawn il-każijiet limitati biss, ikun hemm 
il-ħtieġa li jiġi stabbilit jekk japplikax l-Artikolu 2(7)(d) minħabba li l-operatur tal-irkupru għandu 
jikkonforma mad-dispożizzjonijiet taħt l-Artikolu 7 ta’ REACH fir-rigward ta’ sustanzi f’oġġetti. Fil-
każ li l-operatur tal-irkupru għal kwalunkwe raġuni ma jkunx jista’ joqgħod fuq l-Artikolu 2(7)(d) ta’ 
REACH, jista’ madankollu jiġi eventwalment eżentat mir-reġistrazzjoni skont l-Artikolu 7(6) ta’ 
REACH jekk is-sustanza tkun diġà ġiet irreġistrata għal dak l-użu.  
 
L-Artikolu 3(3) ta’ REACH jiddefinixxi “oġġett” bħala “prodott li waqt il-produzzjoni jingħata forma, 
wiċċ jew disinn speċjali li jiddeterminaw il-funzjoni tiegħu sa grad akbar milli tagħmel il-
kompożizzjoni kimika tiegħu”. 
 
Fuq il-bażi ta’ din id-definizzjoni, jekk tista’ tikkonkludi mingħajr ambigwità li l-forma, s-superfiċi 
jew id-disnn ta’ prodott hija iżjed rilevanti għall-funzjoni mill-kompożizzjoni kimika tiegħu, il-prodott 
huwa oġġett. Jekk il-forma, is-superfiċi jew id-disinn huma ta’ importanza ugwali għall- jew inqas 
mill-kompożizzjoni kimika, huwa sustanza jew preparat. Jekk mhuwiex possibbli li jiġi konkluż 
mingħajr ambigwità jekk prodott jissodisfax jew le id-definizzjoni REACH ta' oġġett, hija meħtieġa 

 
18 Informazzjoni li tirriżulta mill-monitoraġġ tal-konformità mal-kriterji tat-tmiem tal-istadju tal-iskart għandha tiżgura 
ċerta kwalità ta’ materjali sekondarji mhux ipproċessati, teskludi proprjetajiet perikolużi u tillimita l-preżenza ta’ materjali 
barranin u tista’ tgħin biex tissodisfa l-kondizzjoni li tirrigwarda l-ugwalità tas-sustanza rkuprata (ara wkoll it-taqsima 
2.3.1). 
19 L-Artikolu 3(1): sustanza; l-Artikolu 3(2): preparat; l-Artikolu 3(3): oġġett. 
20 Madankollu, il-preżenza fl-oġġetti ta’ sustanzi ta' tħassib għoli ħafna li huma fuq il-lista tal-kandidati għal inklużjoni fl-
Anness XIV tista' teħtieġ obbligi ta' notifikazzjoni skont l-Artikolu 7(2) u obbligi ta' komunikazzjoni skont l-Artikolu 33 ta' 
REACH.   

stima iżjed profonda. Għal dan huwa rrakkmandat li wieħed jikkonsulta l-Gwida dwar rekwiżiti 
għal sustanzi f’oġġetti 21. 
 
Barra minn dan, kull meta materjal irkuprat suppost li jgħaddi minn iżjed reazzjonijiet kimiċi, jew 
minn bidla fil-forma jew fis-superfiċi (eż. il-fużjoni f’forma ġdida), ikun hemm indikazzjoni li l-
materjal huwa sustanza weħidha jew preparat iżjed milli oġġett.  
 
Jekk, fuq il-bażi ta’ dawn il-konsiderazzjonijiet, materjal irkuprat huwa kkunsidrat  bħala oġġett, ir-
reġistrazzjoni tas-sustanzi kontenuti hija meħtieġa biex f’eċċezzjonijiet taħt l-Artikolu 7(1) jew l-
Artikolu 7(5) ta’ REACH, u l-operatur tal-irkupru jista’ jagħmel użu minnhom huwa stess jekk 
jissodisfa r-rekwiżiti tal-Artikolu 2(7)(d) ta’ REACH, kif spjegat qabel.  

2.2.3.2. Sustanza weħidha jew fi preparati 

Skont l-Artikolu 3(1) ta’ REACH, sustanza hija definita bħala “element kimiku u l-komposti tiegħu 
fl-istat naturali jew miksub bi kwalunkwe proċess ta’ manifattura, inkluż kwalunkwe addittiv 
meħtieġ sabiex jippriserva l-istabbilità tiegħu u kwalunkwe impurità li tiġi mill-proċess użat, 
Iżda eskluż kwalunkwe solvent li jista' jiġi separat mingħajr ma tkun milquta l-istabbiltà tas-
sustanza jew tinbidel il-kompożizzjoni tagħha.” 
 
Is-sustanzi jistgħu jinqasmu f’żewġ gruppi prinċipali: 
 
1. ‘Sustanzi definiti tajjeb’: Sustanzi b’kompożizzjoni kwalitattiva u kwantitattiva definita li jistgħu 
jiġu identifikati b’mod suffiċjenti fuq il-bażi tal-parametri ta’ identifikazzjoni tal-Anness VI it-
taqsima 2 ta’ REACH. Ir-Regoli għall-identifikazzjoni u l-għoti ta’ ismijiet ivarjaw għal:  

  ‘sustanzi definiti tajjeb’ b’kostitwent prinċipali wieħed (fil-prinċipju >80%) (sustanzi mono-
kostitwenti) 

  Sustanzi b’iżjed minn kostitwent prinċipali wieħed (fil-prinċipju kull kostitwent >10% u <80 
%) (sustanzi ‘multi-kostitwenti) 

 
2. ‘Sustanzi UVCB’: “Sustanzi ta' kompożizzjoni mhux magħrufa jew varjabbli, prodotti kumplessi 
ta’ reazzjoni jew materjali bijoloġiċi, magħrufa wkoll bħala sustanzi UVCB ma jistgħux jiġu 
identifikati b’mod suffiċjenti mill-kompożizzjoni kimika tagħhom, minħabba li:  

 L-għadd ta’ kostitwenti huwa relattivament kbir u/jew  
 Il-kompożizzjoni, sa parti sinifikanti, mhijiex magħrufa u/jew  
 Il-varjabbiltà tal-kompożizzjoni hija relattivament kbira jew ftit tista’ titbassar.”17 

 
Għal dawn is-sustanzi, għandhom jiġu kkunsidrati iżjed identifikaturi bħas-sorsi tal-oriġini jew it-
tip ta’ proċessi ta’ produzzjoni.   
 
B’mod partikolari, l-approċċi għall-identifikazzjoni ta’ sustanza bħala mono-kostitwenti jew bħala 
sustanza UVCB huma rilevanti għal sustanzi rkuprati. B'kuntrast, il-kunċett ta' "sustanzi multi-
kostitwenti" jirreferi għal kategorija ta' sustanzi li jirriżultaw minn proċess ta' manifattura speċifiku 
(ara l-eżempju 3 fl-Appendiċi 1) u japplika għal sustanzi rkuprati f’ċirkostanzi speċjali biss. Kull 
meta materjali huma elenkati fl-EINECS, din hija indikazzjoni li huma meqjusa bħala sustanzi, 
għalkemm f’ħafna każijiet jista’ jkun neċessarju l-irfinar tal-identità tas-sustanza. 
 
Skont l-Artikolu 3(2) ta’ REACH, preparat22 huwa definit bħala “taħlita jew soluzzjoni komposta 
minn żewġ sustanzi jew iżjed.” Għaldaqstant, materjal irkuprat jista’ wkoll jiġi kkunsidrat bħala 
preparat, li jikkontjeni għadd ta’ sustanzi rkuprati.    

 
21 Ara l-Gwida dwar rekwiżiti għal sustanzi f’oġġetti disponibbli f’ 
http://guidance.echa.europa.eu/docs/guidance_document/articles_en.htm li qiegħda fil-preżent taħt reviżjoni. L-aħhar 
status tar-reviżjoni hija disponibbli f' http://guidance.echa.europa.eu/guidance4_en.htm  
22 Ir-Regolament 1272/2008 tal-31 ta’ Diċembru 2008 (ir-Regolament CLP), fl-Artikolu 57 al. 11, p.30 tiegħu jispeċifika 
li t-terminu “preparation” fir-Regolament REACH a.o. għandu jiġi sostitwit b’ “taħlita”. 

In ġenerali, wieħed għandu jiftakar li hemm distinzjoni ċara li għandha ssir bejn preparati u 
sustanzi, u li riżultat tagħha hu li ż-żewġ termini mhumiex interkambjabbli fuq bażi ta’ deskrezjoni. 
Id-definizzjonijiet ta’ ‘preparati’ u ‘sustanzi’ jeħtieġ li tiġi interpretata b’mod li t-terminu ‘sustanza’ 
jinkludi massa ta’ reazzjoni li tirriżulta minn reazzjoni kimika. It-terminu ‘preparat’ huwa limitat 
għal taħlitiet li mhumiex ir-riżultat ta’ reazzjoni kimika.  
 
Minħabba li ħafna operazzjonijiet ta’ rkupru ma jipproduċux sustanzi weħidhom, iżda iżjed 
sustanzi fi preparati (eż. plastiks, gomma eċċ.), id-distinzjoni bejn preparat u sustanza UVCB ta' 
kompożizzjoni varjabbli hija deskritta hawnhekk iżjed ’il quddiem.  
 
Ħafna materjali rkuprati jikkonsistu f’żewġ sustanzi jew iżjed iżda għandhom ukoll karatteristiċi 
tipiċi ta’ sustanzi UVCB. Għal din ir-raġuni, l-alternattivi għall-karatterizzazzjoni tas-sustanza(i) 
huma sa ċertu punt interkambjabbli. Huwa għall-manifattur jew għall-importatur li jiddeċiedu liema 
miż-żewġ għażliet l-aħjar joqogħdu mal-karatteristiċi tal-materjal.  
 
Min-naħa, ikun iżjed fażli li sustanzi b’kompożizzjoni kumplessa ħafna jiġu rreġistrati bħala 
sustanzi UVCB. Min-naħa l-oħra, materjali rkuprati b’kompożizzjoni kumplessa ħafna drabi ma 
jkollhom sustanzi oriġinali korrispondenti li kienu rreġistrati bħala sustanzi UVCB qabel. 
Għaldaqstant, dawn is-sustanzi jistgħu ma jkunux fil-pożizzjoni li jibbenefikaw mill-istatus ta’ 
introduzzjoni gradwali minħabba li ma hemm ebda iskrizzjoni korrispondenti fl-EINECS. Jekk dak 
ikun il-każ, jista’ ma jkun hemm ebda reġistrazzjoni oħra biex fuqha tiġi bbażata eżenzjoni tal-
Artikolu 2(7)(d). 
 
Madankollu, il-kostitwenti individwali tal-materjal jistgħu ikunu diġà ġew irreġistrati (jew huma 
eżentati mir-reġistrazzjoni), u b’hekk jippermettu l-użu tal-eżenzjoni fl-Artikolu 2(7)(d) ta’ REACH 
sakemm tkun disponibbli l-informazzjoni rilevanti ta' sigurtà.  
 
Irkupru jista’ jirriżulta fil-ġenerazzjoni ta’ sustanza waħda jew diversi sustanzi weħidhom jew fi 
preparat. Huwa għall-operatur tal-irkupru li jikkunsidra jekk il-materjal huwiex sustanza weħidha 
jew kontenut fi preparat. Fi kwalunkwe każ għandu jiżgura li l-kostitwenti/is-sustanzi individwali 
ġew irreġistrati qabel u b'hekk jibbenefikaw mill-eżenzjoni fl-Artikolu 2(7)(d) ta’ REACH sakemm 
tkun disponibbli l-informazzjoni rilevanti ta’ sigurtà (ara t-taqsima 2.3.2 u t-taqsima 2.4.1). 

2.2.4. Impuritajiet 

Fil-kuntest ta’ materjali rkuprati, jista’ jkun diffiċli li jiġi konkluż jekk kostitwent tal-materjal irkuprat 
huwiex sustanza jew impurità. Il-gwida dwar l-identifikazzjoni ta' sustanza tiddefinixxi impurità 
bħala “kosistwent mhux intiż preżenti f’sustanza prodotta. Jista’ joriġina mill-materjali tal-bidu jew 
ikun ir-riżultat ta’ reazzjonijiet sekondarji jew inkompleti matul il-proċess tal-produzzjoni. Filwaqt li 
huwa preżenti fis-sustanza finali ma kienx miżjud b’mod intiż.”17  
 
Sustanzi rkuprati jistgħu jikkontjenu impuritajiet li jistgħu ikunu differenti minn dawk f’sustanza 
mhux derivata minn proċessi ta’ rkupru. Dan huwa b’mod partikolari l-każ meta materjali rkuprati 
jikkontjenu kostitwenti mhux intiżi li ma għandhom ebda funzjoni għall-materjal irkuprat u l-unika 
raġuni għall-preżenza tagħhom fil-materjal irkuprat hija li kienu parti mill-iskart ta’ input għall-
proċess ta’ rkupru.   
 
Filwaqt li dawn il-kostitwenti setgħu oriġinarjament żdiedu b’mod intenzjonali bħala sustanzi biex 
jiffurmaw preparat jew oġġett, il-preżenza tagħhom fil-materjal irkuprat tista’ ma tkunx intiża 
(skont jekk dawn il-kostitwenti għandhomx funzjoni speċifika jew le) u għaldaqstant, jistgħu jiġu 
kkunsidrati bħala impuritajiet, li ma jeħtieġux reġistrazzjoni separata weħidhom.  
 
Kostitwenti preżenti fi kwantitajiet ta’ iżjed minn 20% (w/w), madankollu, m’għandhomx jiġu 
kkunsidrati bħala impuritajiet iżda bħala sustanzi separati fi preparat. Fil-każ li materjal irkuprat 
huwa magħżul intenzjonalment għall-preżenza ta’ ċerti kostitwent(i), dawk il-kostitwenti 
għandhom ukoll jiġu kkunsidrati bħala sustanzi separati, anke jekk huma preżenti fi kwantitajiet 

iżgħar minn 20% (w/w) (eż. jekk il-PVC jintagħżel għall-preżenza ta’ ritardanti tan-nar, jista’ jkun 
neċessarju li dawn ir-ritardanti tan-nar jiġu rreġistrati, sakemm ma jkunux ġew irreġistrati qabel).  
 
Fis-separazzjoni mekkanika ta’ skart imħallat, jista’ ħafna drabi jkun impossibbli li jiġi derivat 
materjal irkuprat ta’ purità ta’ 100% (ħieles minn elementi aljeni). Dawn l-elementi aljeni huma 
ħafna drabi jew estraneji għal-linja tal-iskart infisha (per eżempju, u skont il-linja tal-iskart, ġebel, 
plastiks, biċċiet tal-gomma, ramel, eċċ.) jew estraneji għall-oġġett materjali tal-irkupru iżda parti 
mill-prodott finali li sar skart (per eżempju, żebgħat, kisi, eċċ.), li l-kompożizzjoni u l-ammont totali 
tagħhom huma diffiċli biex jiġu determinati. Wara tqassim u separazzjoni xierqa, dawn il-
frazzjonijiet għandhom ikunu preżenti fil-materjal irkuprat biss fi kwantitajiet żgħar ħafna. F’dan il-
każ, dawn l-elementi jistgħu jiġu kkunsidrati bħala impuritajiet li ma jeħtieġux li jiġu rreġistrati 
separatament weħidhom.   
 
Anke jekk l-impuritajiet ma jeħtieġux li jiġu rreġistrati b’mod separat, jeħtieġ li jiġu: 

 identifikati sa fejn meħtieġ17 u allokati għas-sustanza(i) rkuprata(i) sabiex jiġi ffaċilitat il-
paragun ma’ sustanza(i) oħra diġà rreġistrata(i); u  

 identifikati u vvalutati sa fejn meħtieġ biex jiġi stabbilit il-profil ta’ perikolu kif ukoll il-
klassifikazzjoni u l-ittikkettar tas-sustanza weħidha jew fil-preparat li fiha tinsab (ara t-
taqsima 2.3.2).  

Kull meta l-materjal irkuprat huwa kkunsidrat bħala sustanza fi preparat, il-kontenut ta’ dan il-
preparat għandu jiġi attribwit għal identitajiet ta’ sustanzi singoli. Kull identità ta’ sustanza tista’ 
tinkludi impuritajiet23. Dan għandu jiġi bbażat fuq il-Gwida għall-identifikazzjoni ta’ sustanza. 
Barra minn hekk, id-deċiżjoni dwar l-ugwalità għandha tkun ibbażata fuq il-kostitwenti prinċipali. 
L-impuritajiet jistgħu jeffettwaw il-profil ta’ perikolu tas-sustanza. Jekk dak ikun il-każ għandhom 
jiġu kkunsidrati fir-rigward tal-Klassifikazzjoni u l-Ittikkettar tas-sustanza (ara t-taqsima 2.4.1.). 
Operaturi tal-irkupru għandhom ikunu konxji li l-kunċett ta’ impuritajiet ma japplikax għal UVCBs. 
Impuritajiet jistgħu jiġu kkunsidrati biss għal materjali li jikkonsistu f’sustanzi (weħidhom jew fi 
preparat) b’kompożizzjoni definita tajjeb. 

2.3. Rekwiżiti ta’ eżenzjoni skont l-Artikolu 2(7)(d) ta’ REACH 
 

Hekk kif it-tip (is-sustanza weħidha jew fi preparat) u l-impuritajiet tal-materjal irkuprat ikunu ġew 
stabbiliti, identifikati u dokumentati kif deskritt fit-taqsima 2.2, l-operatur tal-irkupru huwa 
f’pożizzjoni li jeżamina jekk il-kriterji ta’ eżenzjoni taħt l-Artikolu 2(7)(d) ta’ REACH humiex 
sodisfatti. Għandu jiġi nnutat li kumpaniji li huma lesti li jibbenefikaw minn din l-eżenzjoni 
għandhom jipprovdu lill-awtoritajiet (fuq talba biss) b’dokumentazzjoni xierqa li turi li s-sustanzi 
rkuprati taghhom jikkwalifikaw għall-eżenzjoni.  
 
L-Artikolu 2(7)(d) ta’ REACH jipprovdi l-eżenzjoni li ġejja għal sustanzi rkuprati: 

 
“2.7. Li ġejjin għandhom jiġu eżentati mit-Titoli II, V u VI: 
[…] 
(d) Sustanzi, weħidhom, fi preparati jew f’oġġetti, li ġew reġistrati skond it-titolu II u li huma 
rkuprati fil-Komunità jekk: 
 
(i) is-sustanza li tirriżulta mill-proċess ta’ rkupru tkun l-istess bħas-sustanza li ġiet reġistrata 
skond it-Titolu II; u  
(ii) l-informazzjoni meħtieġa taħt l-Artikoli 31 jew 32 relatata mas-sustanza li ġiet reġistrata 
skont it-Titolu II tkun disponibbli lill-istabbiliment li jwettaq l-irkupru.”  
 

 
23 Fir-rigward tar-rekwiżiti taħt REACH għandu jiġi nnutat li l-kwalità tal-iskart tista’ tiżdied b’miżuri fil-proċess ta’ 
trattament innifsu. Prekawzjonijiet mill-(ċaħda ta’) aċċettazzjoni tal-iskart u tqassim preċiż itejjbu l-kwalità tal-iskart. Dan 
jista’ jnaqqas l-impuritajiet preżenti fl-iskart u b’konsegwenza jagħmilha iżjed faċli li jkun hemm konformità mal-obbligi 
taħt REACH.   

Wieħed għandu jiftakar li importaturi ta’ sustanzi rkuprati barra l-konfini taż-Żona Ekonomika 
Ewropea (ŻEE) ma jistgħux jibbenefikaw mill-eżenzjoni taħt l-Artikolu 2(7)(d) ta’ REACH 
minħabba li tapplika biss għal irkupru fi ħdan iż-ŻEE. F’xi każijiet, kumpaniji jistgħu ikomplu 
jimportaw il-materjal bħala skart u mbagħad jirkuprawh fiż-Żona Ekonomika Ewropea (eż. wara l-
irkupru, jikkontrollaw jekk humiex sodisfatti il-kriterji tat-tmiem tal-istadju tal-iskart). Dan jiżgura 
monitoraġġ effiċjenti tal-kriterji tat-tmiem tal-istadju ta’ skart u fl-istess ħin is-sustanzi kontenuti fl-
iskart jistgħu jiġu kkunsidrati bħala rkuprati fiż-ŻEE u għaldaqstant jista’ japplika l-Artikolu 2(7)(d) 
ta’ REACH. 
 
Anqas ma jistgħu prodotti sekondarji jibbenefikaw mill-eżenzjoni tal-Artikolu 2(7)(d) kif deskritt fl-
Artikolu 5 tad-Direttiva Kwadru dwar l-Iskart. Prodotti sekondarji jistgħu madankollu jiġu eżentati 
fuq il-bażi tal-Anness V bil-kondizzjoni li ma jiġux importati jew imqiegħda fis-suq huma stess. 
Meta l-operatur tal-irkupru ma jkunx jista’ joqgħod fuq l-eżenzjoni permezz tal-Artikolu 2(7)(d) ta’ 
REACH jew kwalunkwe eżenzjoni oħra, jeħtieġ li jirreġistra s-sustanza rkuprata u għandu 
jikkonforma sussegwentement mal-obbligi kollha li jsegwu mid-dispożizzjonijiet taħt it-titolu II ta' 
reġistrazzjoni ta' REACH. Iż-żewġ kapitoli sussegwenti jiddeskrivu kif jiġu sodisfatti r-rekwiżiti tal-
Artikolu 2(7)(d) ta’ REACH pass pass.  

2.3.1. Kondizzjoni 1: “L-ugwalità” ta’ sustanza rkuprata u sustanza diġà rreġistrata 

L-Artikolu 2(7)(d)(i) ta’ REACH jipprovdi li s-sustanza li tirriżulta mill-proċess ta' rkupru hija l-
istess bħas-sustanza li ġiet irreġistrata skont it-Titolu II. Din il-parti tat-test legali tħaddan żewġ 
rekwiżiti: L-eżenzjoni tistrieħ fuq reġistrazzjoni eżistenti u s-sustanza rkuprata hija l-istess bħas-
sustanza li ġiet irreġistrata.  
 
Is-sustanza rkuprata għandha tkun l-istess bħas-sustanza diġà rreġistrata  
 
Dan ifisser li jekk, għal xi raġuni, l-istess sustanza ma ġietx irreġistrata fl-istadju ta’ manifattura 
jew importazzjoni, is-sustanza rkuprata għandha tiġi rreġistrata qabel ma s-sustanza rkuprata bi 
status ta’ tmiem tal-istadju tal-iskart tkun tista’ tiġi importata jew imqiegħda fis-suq.  
 
Wieħed għandu jinnota li l-obbligi relatati maċ-ċiklu tal-ħajja u mal-katina tal-provvista jintemmu 
mal-istadju tal-iskart. Dan għandu wkoll il-konsegwenza li l-użijiet ta’ sustanza rkuprata 
m’għandhomx ikunu koperti fix-xenarju tal-espożizzjoni tas-sustanza “oriġinali” (jiġifieri is-
sustanza li saret skart u li hi rkuprata minn dak l-iskart), minħabba li ċ-ċiklu tal-ħajja tas-sustanza 
oriġinali jintemm meta din ma tibqax skart.   
 
Sabiex wieħed jibbenefika mill-eżenzjoni fl-Artikolu 2(7)(d) ta’ REACH, huwa suffiċjenti li tkun ġiet 
ippreżentata reġistrazzjoni għas-sustanza minn kwalunkwe reġistrant. Dan ir-reġistrant 
m’għandux għalfejn ikun parti mill-katina tal-provvista li twassal għall-ġenerazzjoni tal-iskart24.  
 
Fl-istima ta’ jekk is-sustanza rkuprata hijiex l-istess bħas-sustanza li diġà ġiet irreġistrata jew jekk 
is-sustanzi huma differenti, operaturi tal-ikrupru jeħtieġ li japplikaw ir-regoli ta’ gwida dwar l-
identifikazzjoni ta’ sustanza. Id-deċiżjoni għandha tkun ibbażata fuq l-ugwalità tal-kostitwenti 
prinċipali. Informazzjoni dwar l-impuritajiet ma tbiddilx fil-prinċipju il-konklużjoni dwar l-ugwalità25. 
B’mod partikolari, wieħed għandu jinnota li din hija stima li operaturi tal-irkupru jeħtieġu li jagħmlu 
huma stess billi jużaw l-informazzjoni kollha disponibbli bħall-Gwida għall-identifikazzjoni u l-għoti 
ta’ ismijiet lil sustanzi taħt REACH. Ma hemm ebda konferma mogħtija dwar "l-ugwalità" mill-
Aġenzija Ewropea għas-Sustanzi Kimiċi. Operaturi tal-irkupru li pprereġistraw is-sustanza 
tagħhom jistgħu madankollu jiddiskutu kwistjonijiet ta’ “ugwalità” ma’ pre-reġistranti oħrajn tal-
istess sustanza fil-(pre-)SIEF. Kif deskritt fil-gwida dwar il-kondiviżjoni tad-dejta, kumpaniji jistgħu 

 
24 Gwida dwar ir-reġistrazzjoni http://guidance.echa.europa.eu/docs/guidance_document/registration_en.htm . 
25 Informazzjoni dwar l-impuritajiet għandha titqies għal kwisjonijiet bħall-Klassifikazzjoni u l-Ittikkettar u l-abbozzar ta’ 
SDSs.  

ukoll jirfinaw u jekk neċessarju jikkoreġu l-identità tas-sustanza, sakemm ikun ċar li l-
prereġistrazzjoni kienet infatti għas-sustanza kkonċernata.  
 
L-istess numri EINECS u CAS għal sustanzi huma indikatur tal-ugwalità ta’ sustanza. Għandu jiġi 
nnutat li varjazzjonijiet fil-kompożizzjoni u l-profil ta’ impurità, inkluża varjazzjoni fil-perċentwali ta’ 
impuritajiet, ma tfissirx neċessarjament li s-sustanzi huma differenti. Skont il-gwida dwar l-
identifikazzjoni u l-għoti ta’ ismijiet lil sustanzi, “Ebda divrenzjar ma jsir bejn klassifikazzjonijiet 
tekniċi, puri jew analitiċi tas-sustanzi. L-“istess” sustanza jista’ jkollha l-klassifikazzjonijiet kollha 
ta’ kwalunkwe proċess ta’ produzzjoni b’ammonti differenti ta’ impuritajiet differenti. […].  
Meta l-profil ta’ impurità ta’ sustanza definita tajjeb minn sorsi ta’ manifattura differenti ivarja 
ħafna, ikun meħtieġ li jiġi applikat ġudizzju espert biex jiġi deċiż jekk dawn id-differenzi 
jeffettwawx jekk dejta tat-test iġġenerata fuq sustanza waħda tistax tiġi kondiviża ma’ membri 
oħra ta’ SIEF  .”17 Barra minn hekk, il-gwida dwar il-kondiviżjoni tad-dejta tispjega li: “Għal 
sustanzi UVCB ukoll – in ġenerali- l-isem huwa prinċipali biex tiġi determinata “l-ugwalità’. Jekk l-
isem huwa l-istess, is-sustanza titqies bħala l-istess, sakemm dejta disponibbli ma turix il-
kuntrarju.” 26  
 
L-istatus ta’ reġistrazzjoni ta’ sustanzi  
 
L-eżenzjoni mir-reġistrazzjoni għal sustanzi rkuprati fl-Artikolu 2(7)(d) ta’ REACH tistrieħ fuq il-
kondizzjoni li l-istess sustanza ġiet irreġistrata qabel. Biex issib jekk din il-kondizzjoni hijiex 
sodisfatta għal ċerta sustanza, jistgħu jintużaw diversi kanali ta’ informazzjoni.  
 
Is-sorsi ta’ informazzjoni prinċipali dwar sustanzi huma d-dejta skambjata fi ħdan il-Fora għall-
Iskambju ta’ Informazzjoni dwar Sustanzi (SIEFs). L-operaturi tal-irkupru li jkunu pprereġistraw is-
sustanzi rkuprati jkunu awtomatikament parti mill-pre-SIEF. Hekk kif l-ugwalità tal-identità tas-
sustanza tkun ġiet maqbula bejn il-membri tal-pre-SIEF, is-SIEF ikun uffiċjalment iffurmat. 
Minħabba li operaturi tal-irkupru jista' jkollhom interess limitat fir-reġistrazzjoni tas-sustanza, jista' 
jkun il-każ li ma jipparteċipawx b'mod attiv fil-komunikazzjoni tas-SIEF. Madankollu, għandhom 
jiżguraw li jiġu infurmati bl-istatus ta' reġistrazzjoni tas-sustanza. Hekk kif is-sustanza tiġi 
rreġistrata, jistgħu japplikaw il-kondizzjonijiet tal-Artikolu 2(7)(d) ta’ REACH.  

 
Sors ieħor ta’ informazzjoni ikun il-websajt ta' diffużjoni mill-ECHA27 kif deskritt fl-Artikolu  
77(2)(e) tar-Regolament REACH. Informazzjoni dwar sustanzi rreġistrati tkun magħmula 
pubblikament disponibbli taħt id-dispożizzjonijiet tal-Artikolu 119 ta’ REACH. Dan jinkludi per 
eżempju l-isem tas-sustanza rreġistrata – għal sustanzi elenkati fl-EINECS – u l-klassifikazzjoni u 
l-ittikkettar tagħha. Għal sustanzi mhux elenkati fl-EINECS, l-isem tas-sustanza tista’ ma tkunx 
disponibbli permezz ta' dan is-sors minħabba talbiet tar-reġistranti biex din l-informazzjoni ma 
tkunx magħmula disponibbli fuq l-Internet28. B’konsegwenza dan is-sors ta’ informazzjoni waħdu 
jista’ ma jkunx suffiċjenti biex wieħed jikkonkludi dwar l-ugwalità. Ukoll, informazzjoni dwar livelli 
ta’ impurità fis-sustanza rreġistrata li tkun ta’ impatt fuq il-klassifikazzjoni tista’ ma tkunx 
disponibbli permezz ta’ dan is-sors minħabba talbiet ta’ reġistranti li jittrattaw ċerta dejta bħala 
kunfidenzjali. 

aspetti kollha rilevanti għal dawk il-materjali li jikkonformaw ma’ kriterji tat-tmiem tal-istadju tal-

 

 
Kanali oħra ta’ informazzjoni jiddependu fuq l-operaturi tal-irkupru jew l-inizjattiva proprja tal-
assoċjazzjonijiet tagħhom li jikkuntattjaw lil manifatturi jew importaturi tas-sustanza in kwistjoni. 
Id-dokumenti li operaturi tal-irkupru jużaw biex jipprovdu evidenza tal-“ugwalità” u għall-
informazzjoni ta’ sigurtà jistgħu jiġu pprovduti fil-forma ta’ informazzjoni standardizzata 
ppreparata mill-assoċjazzjonijiet tagħhom. Dawn id-dokumenti standard għandhom ikopru l-

26 Gwida dwar il-kondiviżjoni tad-dejta, http://guidance.echa.europa.eu/docs/guidance_document/data_sharing_en.htm 
, p.35. 
27 http://apps.echa.europa.eu/registered/registered-sub.aspx  
28 L-Artikolu 119(2)(f) u l-Artikolu 119(2)(g) ta’ REACH.  

iskart29. Dan jista’ joħloq sinerġiji minħabba li l-manifattur/l-importatur jeħtieġ informazzjoni dwar 
il-kwantitajiet tal-iskart u l-kompożizzjoni tal-skart għall-faxxiklu ta’ reġistrazzjoni tiegħu, filwaqt li 
l-operatur tal-irkupru jeħtieġ informazzjoni ta’ sigurtà dwar is-sustanza rreġistrata biex jibbenefika 
mill-eżenzjoni tal-Artikolu 2(7)(d).  
 

2.3.2. Kondizzjoni 2: Informazzjoni meħtieġa 

L-Artikolu 2 (7)(d)(ii) ta’ REACH jipprovdi li “l-informazzjoni meħtieġa mill-Artikoli 31 jew 32 
relatata mas-sustanza li ġiet reġistrata skond it-Titolu II tkun disponibbli lill-istabbiliment li jwettaq 
l-irkupru”.  
 
L-entità legali li tkun għamlet l-irkupru għandha tiżgura li l-informazzjoni dwar is-sustanza 
rreġistrata hija disponibbli għaliha, u li l-informazzjoni tikkonforma mar-regoli dwar l-għoti tal-
informazzjoni fil-katina tal-provvista.  
 
Dan ifisser li l-entità legali li tkun daħlet għall-irkupru għandu jkollha disponibbli wieħed minn 
dawn li ġejjin, skont il-każ: 

 
 Skeda ta’ Dejta ta’ Sigurtà (SDS) kif meħtieġ mill-Artikolu 31(1) jew l-Artikolu 31(3) ta’ 

REACH, dwar is-sustanza rreġistrata, bix-xenarji tal-espożizzjoni annessi, jekk 
applikabbli, għas-sustanza rreġistrata;   

 Informazzjoni oħra suffiċjenti biex utenti jkunu jistgħu jieħdu miżuri ta’ protezzjoni, kif 
meħtieġ mill-Artikolu 31 (4) ta’ REACH, għas-sustanza rreġistrata f’każ li ebda SDS ma 
hu meħtieġ; jew   

 In-numru ta’ reġistrazzjoni, jekk disponibbli30, l-istatus tas-sustanza taħt il-parti ta’ 
awtorizzazzjoni ta’ REACH, dettalji ta’ kwalunkwe restrizzjoni applikabbli taħt REACH u 
informazzjoni neċessarja biex tippermetti li jiġu identifikati u applikati miżuri tal-
immaniġġjar tar-riskji xierqa, kif meħtieġ skont l-Artikolu 32 (1) ta’ REACH. 

 
Bl-eċċezzjoni tal-ewwel punt (SDS), il-forma li fiha għandha tkun disponibbli, għall-kumpanija li 
twettaq l-ikrupru, din l-informazzjoni, mhijiex iżjed speċifikata f’din id-dispożizzjoni iżda d-
dispożizzjoni timmira li tippermetti lil operaturi tal-irkupru li jikkonformaw mad-dmirijiet tagħhom 
taħt it-Titolu IV ta’ REACH. Din l-informazzjoni teħtieġ biss li tkun disponibbli għal sustanzi li 
jinkludu l-impuritajiet tagħhom. L-informazzjoni m’għandhiex għalfejn tkun disponibbli għall-
impurità weħidha (ara wkoll it-taqsima 2.2.4). 
 
Id-disponibbiltà tal-informazzjoni 
 
Operaturi ta’ rkupru normalment ma jirċievux SDS31 jew informazzjoni oħra ta’ sigurtà fil-kwadru 
tat-Titolu IV ta’ REACH. Sabiex jibbenefikaw mill-eżenzjoni għar-reġistrazzjoni taħt l-Artikolu 
2(7)(d) ta’ REACH, l-informazzjoni rekwiżita għandha madankollu tkun disponibbli għalihom. 
Barra minn hekk, kull meta meħtieġ, jew jippreparaw l-SDSs huma stess jew jiftiehmu ma’ sidien 
ta’ SDSs eżistenti dwar l-użu ta’ dawk l-SDSs. Minħabba li ma hemm ebda dispożizzjonijiet legali 
ulterjuri dwar dan, din hija kwistjoni għall-manifattur tas-sustanza rkuprata. L-operatur tal-irkupru 
jista’ juża kwalunkwe informazzjoni disponibbli, billi jibda bl-informazzjoni fil-websajt tal-ECHA u 
ppubblikata skont l-Artikolu 119 ta’ REACH, iżda għandu jaċċerta li ma jikser ebda drittijiet ta’ 
proprjetà. Meta juża SDS eżistenti, għandu, għaldaqstant, jiżgura li għandu aċċess leġittimu 

 
29 Ir-rappreżentanti tal-Kummissjoni rrakkmandaw dan l-approċċ fid-diskussjoni mas-settur tar-riċiklaġġ tal-metalli 
f’Ottubru 2009. Ara r-rapport JRC dwar skart tal-ħadid u tal-azzar, p. 41 u 43 disponibbli f’ 
http://susproc.jrc.ec.europa.eu/activities/waste/documents/Endofwastecriteriafinal.pdf .  
30 In-numru tar-reġistrazzjoni għandu jiġi pprovdut biss taħt il-kondizzjonijiet tal-Artikolu 32 (1) (b-d) ta’ REACH. 
Madankollu, kif spjegat f’din il-gwida, l-operatur tal-irkupru ġeneralment ma jirċievi ebda SDS minħabba li ma jkunx 
qiegħed jaġixxi bħala utent downstream tal-materjal oriġinali.   
31  L-informazzjoni meħtieġa għall-preparazzjoni ta’ SDS hija spjegata fl-Artikolu 31 u fl-Anness II ta’ REACH.  

għall-informazzjoni, u li l-profil tal-perikolu tas-sustanza rkuprata tiegħu huwa kopert b’mod 
adegwat b’din l-SDS eżistenti (ara t-taqsima 2.4.2). L-istess japplika għal informazzjoni oħra ta’ 
sigurtà, jekk meħtieġ. Diskussjonijiet dwar l-użu ta’ din l-informazzjoni jistgħu, per eżempju, 
jseħħu fi ħdan is-SIEF, jekk l-operatur tal-irkupru pprereġistra s-sustanza. Jistgħu isiru 
dispożizzjonijiet fil-ftehim SIEF dwar kif tista’ tiġi pprovduta lill-operatur tal-irkupru l-informazzjoni 
neċessarja mingħajr ma jinkisru d-drittijiet tal-proprjetà. L-attivitajiet fi ħdan is-SIEFs jaqgħu barra 
l-kompetenza tal-ECHA, u operaturi tal-irkupru huma mogħtija l-parir li jikkuntattjaw lill-
assoċjazzjonijiet industrijali rilevanti li jistgħu jiżvolġu rwol importanti fil-preparazzjoni ta’ 
informazzjoni standard għall-membri tagħhom. 
 
Kumpaniji li jidħlu għal operazzjonijiet ta’ rkupru u li jixtiequ jagħmlu użu minn din l-eżenzjoni 
jingħataw il-parir li jiżguraw sa fejn possibbli li l-informazzjoni dwar is-sustanza rreġistrata, li 
nġabret flimkien biex tikkonforma mar-Regolament REACH, tkun disponibbli għalihom ukoll 
sabiex ikunu jistgħu jiddokumentaw tajjeb li jistgħu jistrieħu fuq l-eżenzjoni permezz tal-Artikolu 
2(7)(d) ta’ REACH. F’każ li operatur ta’ rkupru ma jkunx jista’ jaċċessa l-informazzjoni rilevanti 
dwar l-istess sustanza diġà rreġistrata, ma jistax joqgħod fuq l-eżenzjoni taħt l-Artikolu 2(7)(d) ta’ 
REACH u għandu jirreġistra s-sustanza rkuprata.  

2.4. Informazzjoni li għandha tkun magħmula disponibbli għal utenti ta’ 
sustanzi rkuprati  

Meta wieħed jassumi li l-operatur tal-irkupru jkun stabilixxa l-identità tas-sustanza(i) rkuprata(i) 
weħidha, fi preparat jew f’oġġett (ara t-taqsima 2.2.3), għandu mbagħad ikollu disponibbli l-
informazzjoni ta’ sigurtà korrispondenti għall-istess sustanza(i) diġà rreġistrata(i). Din l-
informazzjoni għandha tkun rilevanti u adegwata. Fornituri ta’ sustanzi weħidhom jew fi preparati 
għandhom jipprovdu lir-riċevitur b’informazzjoni ta’ sigurtà li hija suffiċjenti biex tippermetti l-użu 
sigur tas-sustanza rkuprata. Dan ir-rekwiżit japplika għal kwalunkwe sustanza rkuprata, 
irrispettivament jekk tapplikax jew le l-eżenzjoni mir-reġistrazzjoni taħt l-Artikolu 2(7)(d) ta’ 
REACH. Għal ċerti sustanzi weħidhom u fi preparati, għandha tiġi pprovduta informazzjoni ta’ 
sigurtà fil-forma tal-Iskedi ta' Dejta ta' Sigurtà (SDSs). Anke jekk SDS mhijiex meħtieġa xorta 
jista' jkun għad hemm l-obbligu li tiġi kkomunikata informazzjoni fil-katina tal-provvista. Dawn il-
kwistjonijiet huma spjegati hawnhekk iżjed ’il quddiem.  

2.4.1. Ir-rilevanza u l-adegwatezza tal-informazzjoni  

Sabiex jiġi stmat jekk din l-informazzjoni hijiex rilevanti u adegwata għas-sustanza(i) rkuprata(i) u 
l-użu previst tagħha(tagħhom), jingħata l-parir li jiġi kkontrollat dan li ġej:  

 
 Liema frazzjoni ta’ sustanza rkuprata fi preparat tista’ tiġi riferita għall-istess sustanzi diġà 

rreġistrati? Sabiex jissodisfa d-dmirijiet proprji li jirrigwardaw il-komunikazzjoni ta’ 
informazzjoni ta’ sigurtà lil klijenti, l-operatur tal-irkupru għandu jqis il-komponenti kollha f’ 
> 0.1%32 fis-sustanza rkuprata fi preparat33.  

 Sa fejn jista’ l-profil ta’ impurità tas-sustanza(i) rkuprata(i) ivarja minn dak tal-istess 
sustanza rreġistrata, u dawn id-differenti (jekk jeżistu) jistgħu iwasslu għal differenzi fil-
profili ta’ perikolu tas-sustanzi? F’każ li l-profili ta’ perikolu huma differenti għalkemm 
jistgħu xorta jibbenefikaw mir-reġistrazzjoni iżjed kmieni tal-istess sustanza, l-
informazzjoni li tirrelata għas-sustanza diġà rreġistrata mhijiex potenzjalment adegwata 

 
32 Dan hu bbażat fuq il-limitu ta’ konċentrazzjoni l-iżjed baxx fid-Direttiva 1999/45/KE jew fl-Anness VI mar-Regolament 
(KE) Nru 1272/2008 (ir-Regolament CLP) sabiex il-preparat ma jkollux jiġi kklassifikat bħala perikoluż; u l-limitu ta’ 0,1 
% (piż b’piż) għal PBTs, vPvBs u sustanzi ta’ tħassib ekwivalenti li ma japplikawx għalihom regoli ta’ klassifikazzjoni. 
Għandek tkun taf li hemm xi każijiet b’limiti ta’ konċentrazzjoni taħt 0.1%. 
33 Jekk jogħġbok għandek tkun taf li “impuritajiet” weħidhom mhumiex indirizzati fl-eżenzjoni taħt l-Artikolu 2(7)(d) ta’ 
REACH. Huma kkunsidrati parti mis-sustanza weħidha jew is-sustanzi fil-preparat. Għal iżjed informazzjoni jekk 
jogħġbok irreferi għal impuritajiet fit-taqsima 2.2.4. 

għas-sustanza rkuprata. B’konsegwenza, dawn il-perikoli l-oħrajn jeħtieġ li jiġu deskritti, 
kklassifikati u kkomunikati lill-klijenti tal-operatur tal-irkupru.  

 L-użijiet previsti tas-sustanza(i) rkuprata(i) jistgħu iwasslu għal espożizzjoni mhux koperta 
fix-xenarji tal-espożizzjoni tal-istess sustanzi diġà rreġistrati? Jekk dan ikun il-każ, l-
operatur tal-irkupru jeħtieġ li jistma’ jekk l-informazzjoni dwar is-sustanza disponibbli 
għalih tkoprix l-użijiet addizzjonali antiċipati34. Dan jista’ jfisser per eżempju li jekk l-
informazzjoni disponibbli għall-istess sustanza diġà rreġistrata ma tinkludix DNEL għal 
espożizzjoni tal-konsumatur u wkoll ebda xenarji tal-espożizzjoni għal użijiet tal-
konsumatur, l-operatur tal-irkupru jista' jikkonkludi li ma jkunx xieraq li s-sustanza rkuprata 
tintuża f’applikazzjonijiet li jwasslu għal espożizzjoni tal-konsumatur.  

 
Kull meta la s-sustanza rreġistrata u lanqas is-sustanza(i) rkuprata(i) ma jissdosifaw il-kriterji għal 
klassifikazzjoni bħala perikolużi jew PBT/vPvB u sustanza ma tkunx fuq il-lista tal-kandidati u ma 
tkunx soġġetta għal restrizzjonijiet, mhuwiex meħtieġ li skont l-Artikolu 31 ta’ REACH tiġi 
pprovduta awtomatikament SDS. Madankollu l-obbligu tal-Artikolu 32 li tiġi pprovduta 
informazzjoni dwar l-użu sigur tas-sustanza jibqa’ applikabbli.  
 
Kif tiġi stabbilita l-kompożizzjoni tal-materjal irkuprat hija r-responsabbiltà tal-operatur tal-irkurpu. 
Tista' tkun ibbażata per eżempju fuq is-sorsi ta' informazzjoni mhux eżawrijenti li ġejjin:  

 
 Analiżi kimika rappreżentattiva tal-linja tal-iskart u tal-irkupru permezz ta’ inizjattiva tal-

organizzazzjoni tas-settur magħmula disponibbli għall-kumpaniji singoli involuti f’tip 
partikolari ta’ operazzjonijiet ta’ rkupru. L-istess informazzjoni tista’ possibilment ukoll tiġi 
derivata mil-litteratura;  

 Komunikazzjoni tajba mal-fornituri tas-sustanza diġà rreġistrata jew mal-produtturi ta’ 
preparati jew oġġetti biex jiġu identifikati kompożizzjonijiet tal-prodott qabel ma jidħlu fl-
istadju tal-ħajja tal-iskart;  

 Klassijiet ta’ kwalità ta’ materjal sekondarju mhux ipproċessat li ħafna drabi jikkontjenu 
limiti għal impuritajiet u informazzjoni dwar il-kompożizzjoni mhux maħduma tal-materjal;  

 Informazzjoni li tirriżulta mill-monitoraġġ tal-konformità mal-kriterji tat-tmiem tal-istadju tal-
iskart li tiżgura ċerta kwalità ta’ materjal sekondarju mhux ipproċessat, bl-esklużjoni ta’ 
proprjetajiet perikolużi u bil-limitazzjoni tal-preżenza ta’ materjali barranin.  

 
Stima analitika ta’ każ b’każ tal-materjal irkuprat jeħtieġ li titwettaq biss jekk is-sorsi kollha l-
oħrajn ta’ informazzjoni ma jipprovdux biżżejjed informazzjoni.  

2.4.2. L-Iskedi ta’ Dejta ta’ Sigurtà 

Għal ċerti sustanzi, għandha tiġi pprovduta informazzjoni ta’ sigurtà fil-forma ta’ Skedi ta’ Dejta ta’ 
Sigurtà (SDSs) skont l-Artikolu 31 ta’ REACH, inklużi meta rilevanti x-xenarji tal-espożizzjoni 
annessi34. Jekk mhumiex meħtieġa SDSs, għandha tiġi pprovduta informazzjoni ta’ sigurtà skont 
l-Artikolu 32, kif applikabbli35. Jista’, skont l-Artikolu 33 ta’ REACH, ikun hemm ukoll dmir ta’ 
komunikazzjoni ta’ informazzjoni dwar sustanzi fl-oġġetti biex ikun possibbli użu sigur jekk l-
oġġetti jikkontjenu sustanzi ta’ tħassib għoli ħafna li huma fuq il-‘lista tal-kandidati’. Dawn l-obbligi 
huma spjegati iżjed fil-Gwida dwar ir-rekwiżiti għal sustanzi f’oġġetti.  
 
Id-dejta ta’ sigurtà tas-sustanza rreġistrata li l-operatur tal-irkupru rċieva sabiex jissodisfa r-
rekwiżiti ta’ eżenzjoni taħt l-artikolu 2(7)(d) ta’ REACH, tista’ tintuża bħala bażi biex tiġi pprovduta 
l-informazzjoni rekwiżita għas-sustanza rkuprata. Madankollu, għandha tingħata attenzjoni għall-

 
34 L-operatur tal-irkupru għandu jipprovdi biżżejjed informazzjoni biex jippermetti użu sigur tas-sustanza rkuprata 
bbażat fuq l-Artikolu 31 jew l-Artikolu 32 ta' REACH. MInħabba li l-Artikolu 2(7)(d) ta’ REACH jeżenta lill-operatur tal-
irkupru milli jikkompleta CSA u milli jipprovdi CSR, mhuwiex obbligat li jipprovdi xenarji tal-espożzzjoni fuq il-bażi tal-
Artikolu 31(7) ta’ REACH. 
35 L-Artikolu 32 ta’ REACH jobbliga lil-fornitur jikkondividi biss informazzjoni l-awtorizzazzjoni, ir-restrizzjoni u l-
informazzjoni neċessarji għall-immaniġġjar tar-riskji, minkejja l-proprjetajiet perikolużi proprji tagħhom,  

fatt li d-dejta riċevuta hija infatti adegwata għas-sustanza rkuprata. Differenza fil-profil ta’ impurità 
tista’ twassal għal profil ta’ perikolu differenti u għaldaqstant għal informazzjoni distinta li għandha 
tiġi tiġi pprovduta lir-riċevitur tas-sustanza rkuprata. SDSs mhux xierqa jistgħu potenzjalment 
jagħmlu lil operaturi tal-irkupru soġġetti għal kwistjonijiet ta' responsabbiltà minħabba li l-perikoli 
tas-sustanza rkuprata jistgħu ma jkunux ikkomunikati b'mod suffiċjenti. Dan ix-xenarju jista' jkun 
previst eż. meta l-preżenza ta' impuritajiet bħala konsegwenza tad-durata tas-servizz jew tat-
taħlit ta' skartijiet ikollu impatt fuq il-profil ta' perikolu jew meta l-produttur oriġinali tas-sustanza 
ma kienx obbligat jagħmel SDS iżda l-operatur tal-irkupru jeħtieġ li jagħmel dan minħabba l-
preżenza ta’ impuritajiet li jbiddlu l-profil ta’ perikolu tas-sustanza rkuprata.  
 
L-Artikolu 31(1) ta’ REACH jgħid; “il-fornitur ta’ sustanza jew preparat għandu jipprovdi lir-riċevitur 
ta’ sustanza jew preparat skeda ta’ data ta’ sigurtà li tkun imfassla skont l-Anness II: 
(a) fejn sustanza jew preparat jissodisfaw il-kriterji għal klassifikazzjoni bħala perikoluża skond id-
Direttivi 67/548/KEE jew 1999/45/KE; jew 
(b) fejn sustanza tkun persistenti, bio-akkumulattiva u tossika jew persistenti ħafna u bio-
akkumulattiva ħafna skond il-kriterji stabbiliti fl-Anness XIII; jew  
(c) fejn sustanza tkun inkluża fil-lista stabbilita skond l-Artikolu 59(1) għal raġunijiet diversi minn 
dawk imsemmija fil-punti (a) u (b).” 
 
Innota li d-Direttiva 67/548/KEE (id-Direttiva dwar Sustanzi Perikolużi, DSD) u d-Direttiva 
1999/45/KE (id-Direttiva dwar Preparati Perikolużi, DPD) jiġu mħassra mir-Regolament (KE) Nru 
1272/2008 dwar il-klassifikazzjoni, l-ittikkettar u l-imballaġġ ta’ sustanzi u taħlitiet (Regolament 
CLP) fl-1 ta’ Ġunju 2015. Ir-Regolament CLP japplika għal sustanzi mill-1 ta’ Diċembru 201036 u 
għal taħlitiet (= preparati) mill-1 ta’ Ġunju 201537.   
 
L-Artikolu 31(3) ta’ REACH jipprovdi li “il-fornitur għandu jipprovdi lir-riċevitur fuq talba tiegħu 
b’karta tas-sigurtà kompilata skond l-Anness II, fejn preparat ma jilħaqx il-kriterji għall-
klassifikazzjoni bħala perikoluż skond l-Artikoli 5, 6 u 7 tad-Direttiva 1999/45/KE, iżda fih: 
(a) f’konċentrazzjoni individwali ta’ > 1% bil-piż għal preparati mhux gassużi u > 0.2% bil-volum 
għal preparati gassużi, mill-inqas sustanza waħda tkun ta’ periklu għas-saħħa tal-bniedem jew 
għall-ambjent, jew  
 (b) f’konċentrazzjoni individwali ta’ > 1% bil-piż għal preparati gassużi, mill-inqas sustanza 
waħda li tkun persistenti, bio-akkumulattiva u tossika jew persistenti ħafna u bio-akkumulattiva 
ħafna skond il-kriterji previsti fl-Anness XIII jew ġie inkluż għal raġunijiet diversi minn dawk 
imsemmija fil-punt (a) fil-lista stabbilita skond l-Artikolu 59(1); jew  
 (c)sustanza li għaliha jkun hemm limiti Komunitarji ta’ espożizzjoni fuq il-post tax-xogħol.” 
 
Jekk il-kriterji ta’ hawn fuq huma sodisfatti, dawn id-dispożizzjonijiet japplikaw għas-sustanzi 
kollha rkuprati (inklużi dawk li huma eżentati mir-reġistrazzjoni, minn obbligi ta’ utenti 
downstream u minn valutazzjoni taħt l-Artikolu 2(7)(d) ta’ REACH) ħlief dawk li huma eżentati mit-
Titolu IV ta’ REACH. Il-profil ta’ impurità għandu jitqies kemm fil-klassifikazzjoni u l-ittikkettar tas-
sustanza kif ukoll fil-miżuri tal-immaniġgjar tar-riskju li jista’ jkollhom jiġu rrakkmandati lill-utenti 
downstream tas-sustanza rkuprata. Għal sustanzi rkuprati li jikkontjenu impuritajiet li huma 
kklassifikati u li jikkontribwixxu għall-klassifikazzjoni, għandhom jiġu indikati l-impuritajiet.  
 
Wieħed għandu jinnota li l-preżenza ta’ impuritajiet li jaqbżu l-valuri legali cut-off 32 għandha tiġi 
indirizzata fil-komunikazzjoni permezz ta’ SDS jew informazzjoni dwar użu sigur ikkomunkata lill-
klijenti. Barra minn dan, skont l-Artikolu 31(1) ta’ REACH operaturi tal-irkupru huma meħtieġa 
biss jipprovdu SDS jekk is-sustanza li jirkupraw teħtieġ SDS. Impuritajiet weħidhom ma jistgħux 

 
36 L-Artikolu 61 tar-Regolament CLP ((KE) Nru 1272/2008).  
37 L-Artikolu 59(2) (a) u (b) tar-Regolament CLP ((KE) Nru 1272/2008) jemenda l-Artikolu 31(1) u (3) ta’ REACH biex 
jiġi allinejat mar-rekwiżiti għall-klassifikazzjoni u l-ittikkettar ta' taħlitiet mill-1 ta' Ġunju 2015. Ir-Regolament CLP 
jistabbilixxi perjodu tranżitorju għall-SDS. It-tranżizzjoni tirreferi għar-rekwiżiti meta għandhom jiġu pprovduti l-
klassifikazzjonijiet CLP b'mod parallel għall-klassifikazzjoni DSD/DPD fl-Iskeda ta’ Dejta ta’ Sigurtà. Ara t-taqsima 4 tal-
Modjul 1 tal-gwida.  

joħolqu l-bżonn għal SDS taħt l-Artikolu 31(1) minħabba li dan jista’ biss ikun instigat mill-obbligi 
taħt l-Artikolu 31(2) ta’ REACH. Il-Figura 1 tipprovdi siġra ta’ deċiżjonijiet38 li tista’ tintuża biex jiġi 
determinat jekk hijiex meħtieġa SDS.   

2.4.3. Informazzjoni oħra: in-numru tar-reġistrazzjoni u x-xenarju tal-espożizzjoni  

L-operatur tal-irkupru li jibbenefika mill-eżenzjoni taħt l-Artikolu 2(7)(d) ta’ REACH ħafna drabi ma 
jkollux numru tar-reġistrazzjoni. Meta jqiegħed sustanza rkuprata fis-suq, operatur tal-irkupru 
m'għandux għalfejn jindika numru tar-reġistrazzjoni, minħabba li hu eżentat mid-dispożizzjonijiet 
tat-titolu II ta’ REACH. Madankollu, taħt ċerti kondizzjonijiet kif speċifikat taħt l-Artikolu 32(1) ta’ 
REACH dan jista’ jkun meħtieġ, jekk disponibbli, biex jiġi pprovdut numru tar-reġistrazzjoni 
mingħajr ħlas: 
 
(b) jekk is-sustanza hijiex soġġetta għall-awtorizzazzjoni u d-dettalji ta’ kwalunkwe 
awtorizzazzjoni mogħtija jew miċħuda skond it-Titolu VII f’din il-katina tal-provvista;  
(c) dettalji ta’ kwalunkwe restrizzjoni imposta taħt it-Titolu VIII;  
(d) kwalunkwe informazzjoni oħra li tkun disponibbli u relevanti dwar is-sustanza li tkun meħtieġa 
sabiex ikunu jistgħu jiġu identifikati u applikati miżuri adegwati tal-immaniġġar tar-riskji inklużi 
kondizzjonijiet speċifiċi li jririżultaw mill-applikazzjoni tat-Taqsima 3 ta’ l-Anness XI.  
 
Skont l-Artikolu 14(1) ta’ REACH, għandha titwettaq valutazzjoni tas-sigurtà kimika u għandu jiġi 
kkompletat rapport dwar is-sigurtà kimika għas-sustanzi kollha soġġetti għal reġistrazzjoni għal 
kwantitajiet ta’ 10 tunnellati metriċi jew iżjed fis-sena u għal kull reġistrant. Operaturi tal-irkupru li 
jistgħu jistrieħu fuq l-Artikolu 2(7)(d) ta’ REACH huma eżentati mir-reġistrazzjoni u 
b’konsegwenza m’għandhomx għalfejn iwettqu stima tas-sigurtà kimika jew li jimlew rapport sħiħ 
tas-sigurtà kimika tas-sustanza rkuprata.  
 
L-operatur tal-irkupru li għandu l-informazzjoni meħtieġa disponibbli għall-istess sustanza u li 
għaldaqstant jista’ jistrieħ fuq l-Artikolu 2(7)(d) ta’ REACH anke jekk l-użu ta’ sustanza rkuprata 
mhuwiex kopert mir-reġistrazzjoni tal-istess sustanza, mhuwiex meħtieġ li:  
 

 jagħmel xenarju tal-espożizzjoni għall-użu tas-sustanza rkuprata;  
 jirreġistra s-sustanza rkuprata; 
 jinnotifika l-użu tas-sustanza rkuprata. 

 
Madankollu għandu jqis l-informazzjoni eżistenti u għandu jipprovdi miżuri adattati tal-
immaniġġjar tar-riskju fl-SDS, jekk meħtieġ, jew jipprovdi biżżejjed informazzjoni dwar l-użu sigur 
tas-sustanza rkuprata f'każ li ebda SDS ma hi meħtieġa.  
 
Għaldaqstant, riċevituri ta’ sustanzi rkuprati li ma kinux irreġistrati mill-operaturi tal-irkupru 
minħabba li tapplika l-eżenzjoni tal-Artikolu 2(7)(d) ta’ REACH ġeneralment ma jirċievux:  

 numru tar-reġistrazzjoni; 
 xenarju tal-espożizzjoni għall-użijiet sussegwenti downstream fi ħdan il-katina l-ġdida taċ-

ċiklu tal-ħajja wara li jkun seħħ l-irkupru;  
mill-manifattur tas-sustanza rkuprata bħala parti mill-SDS39. 
 

38 Meħud mill-“Gwida ta’ abbozz għall-għoti ta’ Informazzjoni fil-Katina tal-Provvista u fl-Iskedi b’Dejta ta’ Sigurtà għal 
Sustanzi Rkuprati u Preparati ” ippreparata mill-Katina tal-Industrija għall-Irkupru tal-Iskart (WRIC). 
39  Din it-taqsima tista’ tkun teħtieġ li tiġi modifikata wara li l-Anness II (il-format u l-kontenut tal-Iskeda f’Dejta ta’ 
Sigurtà) ta’ REACH ikun ġie rivedut u adottat permezz tal-proċedura ta’ Komitoloġija.  

Figura 1: Siġra ta’ deċiżjoni biex tikkonferma n-neċessità għal SDS għal sustanza rkuprata taħt REACH 

Sors: “Draft Guidance for the provision of Information in the Supply Chain and Safety Data Sheets for Recovered 
Substances and Preparations” - Gwida ta’ abbozz għall-provviżjoni ta’ Informazzjoni fil-Katina tal-Provvista u fl-Iskedi 
b’Dejta ta’ Sigurtà għal Sustanzi Rkuprati u Preparati ” ippreparata mill-Katina tal-Industrija għall-Irkupru tal-Iskart 
(WRIC). 
 
Xi proċessi, bħall-irfinar tal-metall, jistgħu ineħħu jew jiddistruġġu ċerti kostitwenti. 

L-operatur tal-irkupru ma għandu ebda obbligu li jehmeż xenarju tal-espożizzjoni mal-SDS.  
 
Nota 1: Għal raġunijiet kummerċjali manifattur jista’ jagħżel li jipproduċi SDS fuq it-talba ta’ klijent, anke jekk mhuwiex 
legalment obbligat li jagħmel dan.  

Nota 2: SDS m’għandhiex għalfejn tiġi fornita jekk sustanza perikoluża jew preparat perikoluż huwa offert jew mibjugħ 
lill-pubbliku ġenerali u pprovdut b’informazzjoni suffiċjenti (Art 31(4)), jiġifieri SDS huma biss għal utenti professjonali.  

2.5. Obbligi oħra  
 

Sustanzi rkuprati ġeneralment mhumiex eżentati minn obbligi ta’ notifikazzjoni għall-inventarju 
tal-klassifikazzjoni u l-ittikkettar tar-Regolament CLP. Barra minn dan, mhumiex eżentati mill-
awtorizzazzjoni u mir-restrizzjonijiet taħt REACH.  

2.5.1. L-Inventarju tal-Klassifikazzjoni u l-Ittikkettar  

Skont l-Artikolu 39(a) u 39(b) tar-Regolament CLP, ukoll, sustanzi rkuprati li jissodisfaw il-kriterji 
ta’ klassifikazzjoni bħala perikolużi u li jitqiegħdu fis-suq jew weħidhom jew fi preparat (jekk 
preżenti fi preparat li jaqbeż il-limiti ta’ konċentrazzjoni) għandhom jiġu notifikati lill-Inventarju 
C&L taħt il-kondizzjonijiet stabbiliti fl-Artikolu 40 tar-Regolament CLP, mill-operatur tal-irkupru. 
Dan l-obbligu ta’ notifikazzjoni japplika wkoll f’każijiet fejn l-operatur tal-irkupru jistrieħ fuq l-
eżenzjoni mid-dispożizzjonijiet ta’ reġistrazzjoni REACH għal sustanzi rkuprati skont l-Artikolu 
2(7)(d) ta’ REACH.  Meta jinnotifika f’dawn il-każijiet lill-ECHA, l-operatur tal-irkupru jista’ jdur 
għall-informazzjoni tal-klassifikazzjoni u l-ittikkettar ipprovduta iżjed kmieni mir-reġistrant tas-
sustanza oriġinali mill-inventarju tal-klassifikazzjoni u l-ittikkettar tal-ECHA u jaqbel magħha. Dan 
ifisser ukoll li l-operatur tal-irkupru jaċċetta klassifikazzjoni notifikata u għaldaqstant, jaċċetta 
wkoll ir-responsabbiltà għar-riżultat40. Madankollu, l-impuritajiet jistgħu ibiddlu l-profil tal-perikolu 
ta’ sustanza u b’konsegwenza l-klassifikazzjoni tagħha, ħaġa li l-operaturi tal-irkupru għandhom 
jiftakru meta jinnotifikaw lill-Inventarju C&L. Għal notifikazzjoni l-identifikazzjoni tas-sustanza 
teħtieġ li tiġi fornita biss sa fejn jirrikjedu t-taqsimiet 2.1 sa 2.3.4 tal-Anness VI ta’ REACH41. Ebda 
dejta spettrali ma hi meħtieġa. Iżjed informazzjoni dwar ir-Regolament CLP hija pprovduta fil-
gwida introduttorja dwar ir-Regolament CLP fl-FAQ42 tar-Regolament CLP. 

2.5.2. Restrizzjonijiet 

L-operatur tal-irkupru jeħtieġ li jiżgura li s-sustanzi rkuprati jikkonformaw mar-restrizzjonijiet kif 
stabbiliti fl-Anness XVII ma’ REACH. Dawn l-obbligi huma fil-biċċa l-kbira simili għall-obbligi taħt 
id-Direttiva preċedenti 76/769/KEE dwar ir-restrizzjonijiet dwar il-marketing u l-użu ta’ ċerti 
sustanzi u preparazzjonijiet perikolużi.  

2.5.3. Awtorizzazzjoni 

L-operatur tal-irkupru jeħtieġ li jiżgura li s-sustanzi rkuprati jikkonformaw mar-rekwiżit tal-
awtorizzazzjoni fit-Titolu VII. Barra minn hekk, jistgħu japplikaw l-obbligi ta’ komunikazzjoni li 
jikkonċernaw sustanzi fl-oġġetti skont l-Artikolu 33 ta’ REACH, u l-obbligi ta’ notifikazzjoni kif 
imsemmija fl-Artikolu 7(2) għal sustanzi inklużi fil-‘lista tal-kandidati’ u preżenti fl-oġġetti.  

 

 

 
40 In-notifikazzjoni għall-inventarju C&L għandha ssir sat-3.1.2011. F’xi każijiet biss l-informazzjoni hija pprovduta iżjed 
kmieni mir-reġistrant. 
41 Ara l-Artikolu 40(1)(b) tar-Regolament CLP. 
42 Disponibbli fil-websajt tal-ECHA f’http://guidance.echa.europa.eu/docs/guidance_document/clp_introductory_en.pdf  

2.6. Konsiderazzjonijiet li jikkonċernaw linji partikolari ta’ materjali 
rkuprati   

 
Eżempji speċifiċi ta’ linji ta’ materjali rkuprati huma deskritti fl-Appendiċi 1. Il-prinċipji spjegati fil-
kapitolu preċedenti huma applikati għall-eżempji deskritti f’dan l-Appendiċi. Għal-linji kollha tal-
iskart jeħtieġ li jitwettqu erba’ stimi bażiċi: 

 
 Stabbilixxi l-identità tas-sustanza(i) fil-materjal irkuprat, billi tinkludi l-karatterizzazzjoni u l-

attribuzzjoni ta’ impuritajiet għal sustanza waħda jew iżjed minn dawn:  
 Is-sustanza rkuprata hija sustanza weħidha, jew sustanza fi preparat?  
 X’inhi l-identità tas-sustanza(i) rkuprata(i)?  
 X’inhuma l-impuritajiet tipiċi? X’inhuma konċentrazzjonijiet tipiċi tal-

impuritajiet? Għal liema sustanza(i) jistgħu jiġu attribwiti dawn l-impuritajiet?  
 

 Ikkontrolla jekk japplikawx eżenzjonijiet oħrajn43 (eż. l-Artikolu 2(5), l-Artikolu 2(6), l-
Anness IV jew l-Anness V ta’ REACH) jew rekwiżiti ta’ reġistrazzjoni limitati (għal oġġetti):  

 L-eżenzjoni tal-Artikolu 2(7)(d) hija rilevanti u potenzjalment applikabbli 
għall-materjal irkuprat? Japplikaw eżenzjonijiet ta’ xort’oħra minn dik 
imsemmija fl-Artikolu 2(7)(d) ta’ REACH? Is-sustanza per eżempju hija 
elenkata fl-Anness IV jew fl-Anness V ta’ REACH?  

 L-irkupru tas-sustanza mill-iskart twassal direttament għal oġġett? 
Għaldaqstant japplikaw biss rekwiżiti limitati ta' reġistrazzjoni?  

 
  Identifika jekk l-istess sustanza(i) ġietx diġà rreġistrata:  

 Stabbilixxi l-ugwalità tas-sustanza rkuprata ma’ sustanza li kienet/ser tiġi 
rreġistrata. L-informazzjoni rilevanti skont l-Artikolu 2 (7)(d) ta’ REACH hija 
disponibbli għal dawn is-sustanzi?  

 
 Ikkontrolla l-adegwatezza u r-rilevanza tal-informazzjoni ta’ sigurtà disponibbli tal-istess 

sustanza rreġistrata biex tkopri l-proprjetajiet tas-sustanza(i) rkuprata(i). Ikkompila l-
klassifikazzjoni, l-ittikkettar u informazzjoni rilevanti oħra ta’ sigurtà għas-sustanza(i) 
rkuprata(i) u użijiet previsti:   

 L-informazzjoni ta’ sigurtà disponibbli dwar l-istess sustanza rreġistrata hija 
rilevanti u adegwata biex tkopri l-proprjetajiet tas-sustanza(i) rkuprata(i)?  

 L-użijiet identifikati għas-sustanza(i) rkuprata jikkorrispondu għall-użijiet tal-
istess sustanza(i) diġà rreġistrati sabiex l-informazzjoni ta’ sigurtà 
disponibbli tkun rilevanti u xierqa? Jekk le, hija meħtieġa iżjed informazzjoni 
dwar il-proprjetajiet tas-sustanza u użu sigur?  
 

Interpretazzjonijiet dettaljati ta’ dawn l-istimi, speċifiċi għal-linji tal-iskart, mhumiex ser jingħataw 
fil-gwida preżenti. Madankollu, stima ġenerali ta’ jekk wieħed jistax joqgħod fuq l-eżenzjoni 
permezz tal-Artikolu 2(7)(d) ta’ REACH fir-rigward tal-materjal irkuprat tista’ tkun ibbażata fuq l-
approċċ imsemmi qabel. Fil-Figura 2 ingħatat idea ġenerali ta' fluss tax-xogħol biex jiġi kkontrollat 
jekk operatur tal-irkupru jistax joqgħod fuq l-Artikolu 2(7)(d) ta' REACH u l-obbligi relatati li jistgħu 
japplikaw. L-eżempji fl-Appendiċi 1 ġew trattati skont dan il-fluss tax-xogħol.  

43 Iżjed informazzjoni dwar eżenzjonijiet oħrajn hija disponibbli fil-Gwida għar-Reġistrazzjoni u fil-Gwida għall-Anness 
V. 

Figura 2: Fluss tax-xogħol biex jiġi kkontrollat jekk operatur tal-irkupru jistax joqgħod fuq l-Artikolu 2(7)(d) 
ta’ REACH u l-obbligi relatati 

 
 

Ikkonsulta l-Gwida dwar ir-
rekwiżiti għal sustanzi f’oġġetti 
biex tidentifika obbligi possibbli 

(ara t-taqsima 2.2.3.1)

Stabbilixxi l-identità tas-sustanza(i) u agħmel il-
kontrolli li ġejjin għal kull sustanza b’mod 

separat (ara t-taqsimiet 2.2.3.2 u 2.2.4) 

Is-sustanza hija l-istess bħal 
sustanza diġà rreġistrata? (ara t-

taqsima 2.3.1)

L-informazzjoni 
ta’ sigurtà rekwiżita 

mill-Art. 31 jew mill-Art.32 hija 
disponibbli għas-sustanza 
rreġistrata? (ara t-taqsima 

2.3.2)

Il-proċess tal-
irkupru jirriżulta 

f’oġġett?
Le

Ir-riżultat tal-
proċess tal-
irkupru fiz-

ŻEE

Sustanza eżentata 
mir-reġistrazzjoni 

fuq il-bażi tal-Art. 2(7)(d)  

Ebda waħda minn dawn l-eżenzjonijiet ma tapplika

Iva

Iva

Sustanza soġġetta għal 
reġistrazzjoni jekk

it-tunnellaġġ > 1 t/a
(ara l-Gwida 

għar-reġistrazzjoni)

Le

Le

Ikkontrolla jekk japplikawx eżenzjonijiet mir-reġistrazzjoni ta’ 
xort’oħra mill-Art. 2(7)(d) eż. l-Art. 2(5), l-Art. 2(6),  l-Anness
IV, l-Anness V... (ara l-gwida għar-reġistrazzjoni u l-Gwida 

għall-Anness V)

Din 
l-informazzjoni 
ta’ sigurtà hija 

rilevanti u adegwata
biex tkopri wkoll is-sustanza 

rkuprata? (ara t-taqsima 
2.4.1)

Informazzjoni 
ta’ sigurtà tista’ tintuża mill-

operatur tal-irkupru biex 
tikkonforma ma’ dmirijiet taħt 

it-Titolu IV 
(ara t-taqsima 2.4.2)

Iva

Aktar informazzjoni dwar il-
proprjetajiet tas-sustanza u l-

użu sigur meħtieġa 
(ara t-taqsima 2.4.1)

Le

Il-proċess 
tal-irkupru 

jirriżulta f’sustanza 
weħidha jew f’sustanza fi 

preparat? 

Iva

Il-materjal huwa barra l-ambitu 
ta’ REACH 

Le

Iva Le

APPENDIĊI 1: LINJI PARTIKOLARI TA’ MATERJALI 
RKUPRATI  

 
L-eżempji hawnhekk iżjed ’il quddiem jitrattaw materjali li jissodisfaw il-kriterji tal-istadju tat-tmiem 
tal-iskart u/jew li waqfu jkunu skart taħt il-leġiżlazzjoni nazzjonali. Materjali li jissodisfaw dawn il-
kondizzjonijiet għandhom jiġu kkunsidrati bħala sustanzi rkuprati fil-kuntest tal-Gwida dwar l-
iskart u sustanzi rkuprati.  

1.1. Karta rkuprata 

Karta rkuprata tikkonsisti prinċipalment f'polpa taċ-ċelluloża. EINECS jidentifika l-polpa taċ-
ċelluloża kif ġej: "Is-sustanzi tal-fibri ottenuti mit-trattament ta' sustanzi linjoċellulożiċi (injam jew 
sorsi agrikoli oħrajn ta' fibra) b'soluzzjoni akkwea waħda jew iżjed ta' sustanzi kimiċi ta' polpa jew 
bliċ. Komposta miċ-ċelluloża, mill-ħemi-ċelluloża, mil-linjina, u minn komponenti minuri oħrajn. L-
ammonti relattivi ta’ dawn il-komponenti jiddependu fuq sa fejn jaslu l-proċessi tal-polpa u tal-
bliċ." (Numru EINECS 265-995-8).  
 
Il-polpa taċ-ċelluloża hija elenkata fl-Anness IV, u b’konsegwenza, eżentata minn obbligi tar-
reġistrazzjoni, tal-utent downstream u tal-valutazzjoni. Karta rkuprata tista’ tikkontjeni kosistwenti 
oħrajn bħal pigmenti, linki, kolol, aġenti biex jimlew eċċ. Fir-rigward tal-proċess ta’ rkupru u 
riċiklaġġ, kostitwenti li ma għandhom ebda funzjoni speċifika fil-materjal (polpa taċ-ċelluluża), 
jistgħu għaldaqstant jiġu kkunsidrati bħala impuritajiet (ara t-taqsima 2.2.4). Karta rkuprata li 
tikkonsisti esklużivament minn polpa taċ-ċelluloża b’impuritajiet mingħajr funzjoni speċifika fil-
materjal tkun għaldaqstant eżentata minn obbligi tar-reġistrazzjoni, tal-utent downstream u ta’ 
valutazzjoni.   

1.2. Ħġieġ irkuprat 

Skont il-litteratura xjentifika il-ħġieġ huwa l-istat ta’ sustanza iżjed milli s-sustanza nfisha. Għal 
skopijiet leġiżlattivi, jista’ l-aħjar jiġi definit permezz tal-materjali tal-bidu u tal-proċess ta’ 
produzzjoni tiegħu, simili għal ħafna sustanzi oħrajn UVCB. L-EINECS għandu diversi 
iskrizzjonijiet għall-ħġieġ kif ġej: Ħġieg, monossidu, sustanzi kimiċi (EC: 295-731-7), Ħġieg, 
ossidu, fosfosilikat tas-sodju tal-potassju tal-manjeżju tal-kalċju (EC: 305-415-3), Ħġieg, ossidu, 
fosfosilikat tas-sodju tal-manjeżju tal-kalċju (EC: 305-416-9)u Ħġieg, ossidu, sustanzi kimiċi (EC: 
266-046-0)44. 
 
Ċerti tipi ta’ ħġieġ huma eżentati permezz ta’ inklużjoni fl-Anness V, l-iskrizzjoni 11. Il-ħġieġ 
riċiklat jista’ jikkontjeni komponenti oħrajn bħall-karta, il-kolla, iż-żebgħa jew elementi aljeni bħal 
plastiċi, gomom, ramel, metalli, ġebel, ċeramika. Jekk il-preżenza tagħhom fil-materjal irkuprat 
mhijiex intiża, ma għandhom ebda funzjoni speċifika fil-materjal u huma taħt l-20%, hemmhekk 
jistgħu jiġu kkunsidrati bħala impuritajiet (ara t-taqsima 2.2.4). Ħġieġ irkuprat li jikkonsisti 
esklużivament f’tipi ta’ ħġieġ li jikkonformaw mar-rekwiżiti ta’ eżenzjoni tal-Anness V 
b’impuritajiet, jiġu għaldaqstant eżentati mill-obbligi ta’ reġistrazzjoni, utenti downstream u 
valutazzjoni.   

 

 
44 Jekk jogħġbok innota li d-deskrizzjoni li tiġi wara l-intestatura fil-lista tal-EINECS ta’ dawn is-sustanzi hija parti mill-
iskrizzjoni tas-sustanza u f’ħafna każijiet hija l-iżjed deċiżiva għall-identifikazzjoni tas-sustanza.  

1.3. Metalli rkuprati 

Taħt REACH metalli puri miksubin minn minerali metalliċi, konċentrati ta’ minerali metalliċi jew 
sorsi sekondarji, anke jekk jikkontjenu ċertu ammont ta’ impuritajiet huma kkunsidrati bħala 
sustanzi. Rekwiżiti tar-reġistrazzjoni għas-sustanzi jkunu jiddependu fuq jekk is-sustanzi kinux 
irreġistrati qabel u jekk hijiex disponibbli l-informazzjoni rilevanti ta’ sigurtà.  
 
Il-liegi huma kkunsidrati  bħala taħlitiet speċjali u s-sustanzi f’dawk it-taħlitiet speċjali huma 
soġġetti għal reġistrazzjoni. Metalli rkuprati magħmula minn skart ta’ liegi mħallta tal-metall li 
jissodisfaw il-kriterji tal-istadju tat-tmiem tal-iskart normalment ikunu taħlitiet speċjali iżda f’ċerti 
każijiet jistgħu ukoll ikunu sustanzi b’impuritajiet (eż. meta l-iskop tal-irkupru huwa biss biex jiġi 
rkuprat metall wieħed prinċipali u l-kostitwenti l-oħrajn kollha jistgħu jitqiesu bħala impuritajiet). 
Dan għandu jkun ukoll il-każ għal dawk il-metalli li għalihom il-konċentrazzjoni fil-liega finali hija 
varjabbli, jew anke limitata b’mod strett, u liema konċentrazzjoni mhijiex magħrufa minn skart ta’ 
skart jew minn skart ta’ tmiem l-istadju tal-iskart. F'dawn il-każijiet il-konċentrazzjoni tagħhom hija 
inizjalment ikkunsidrata bħala impurità. Il-komponenti kollha li kienu magħżula għal irkupru 
intenzjonalment (eż. Cr jew Ni) u li għandhom funzjoni prinċipali fil-materjal irkuprat għandhom 
jitqiesu bħala sustanzi separati. Kostitwenti li jseħħu biss okkażjonalment f’partijiet tal-iskart li 
minnhom joriġina l-metall irkuprat jew li ma għandhom ebda funzjoni partikolari fil-materjal 
irkuprat jistgħu jitqiesu bħala impuritajiet (eż. il-molibdenu jista’ jseħħ f’ċerti tipi ta’ azzar iżda 
mhux f’oħrajn). 
 
Minħabba li l-maġġoranza tal-metalli huma prodotti kemm minn riżorsi primarji kif ukoll 
sekondarji, l-eżenzjoni tal-Artikolu 2.7(d) ta’ REACH hija rilevanti għal metalli, filwaqt li 
eżenzjonijiet oħra li jistgħu ikunu applikabbli huma:   

 
 sustanzi intermedji mhux iżolati li jirriżultaw mill-irkupru ta' metalli minn oġġetti kumplessi 

li jikkontjenu metalli multipli;   
 eżenzjonijiet tal-Artikolu 2(5) u l-Artikolu 2(6) bħal metalli u komposti tal-metalli wżati fi 

prodotti mediċinali wżati għal użu mill-bniedem u veterinarju fi ħdan l-ambitu tar-
Regolament 726/2004 u d-Direttiva 2001/82/KE u d-Direttiva 2001/83/KE kif stabbilit fid-
dispożizzjonijiet tal-Artikolu 2(5)(a) u l-Artikolu 2(6)(a); 

 l-Anness V.   
 

Metalli rkuprati jistgħu imorru direttament fil-produzzjoni ta’ oġġetti taħt ċerti kondizzjonijiet, jekk 
jissodisfaw il-kriterji applikabbli tat-tmiem tal-istadju tal-iskart. Ebda rekwiżiti ulterjuri ta’ 
reġistrazzjoni ma japplikaw imbagħad sakemm is-sustanza ma tkunx maħsuba biex tiġi rilaxxata.  
 
Xi metalli huma rkuprati minn materjali sempliċi u kemmxejn puri (Al, Cu, Pb, Zn minn eż. prodotti 
tal-kostruzzjoni, skart pre-konsumatur) u xi drabi metalli puri huma rkuprati minn materjali 
kumplessi ħafna (skart elettroniku li jikkontjeni eż. Cu, metalli prezzjużi) għal metalli puri. Metalli 
oħrajn (Mo, Cr, Ni eż. preżenti fi prodotti tal-azzar) mhumiex irkuprati fil-metalli puri u wżati għall-
produzzjoni ta’ liegi ta’ metalli ġodda minħabba l-kontenut tal-metall immirat tagħhom, li jirriżulta 
f’taħlitiet speċjali. Ċerti komposti metalliċi (eż. t-trijossidu tal-antimonju, stabilizzanti b’bażi ta’ Pb- 
u Cd fi plastiċi) huma direttament irkuprati minn lottijiet primarji ta’ plastiċi. Meta wieħed ikun 
konxju minn dawn id-differenzi, il-kriterji tat-tmiem tal-istadju tal-iskart jistgħu ikunu differenti 45.  
 
L-impuritajiet jistgħu ivarjaw minħabba li l-metalli li huma rkuprati u rfinuti minn materjali tal-iskart 
li jissodisfaw il-kriterji tat-tmiem tal-istadju tal-iskart għal metalli puri jiddependu fuq diversi fatturi, 
bħat-teknoloġija (tal-irfinar) disponibbli, l-ammonti preżenti fl-iskart li jissodisfaw il-kriterji tat-
tmiem tal-istadju tal-iskart, il-valur tal-materjali versus l-ispiża biex jiġu rkuprati. Filwaqt li metalli 
rkuprati jistgħu jiġu direttament inkorporati f’taħlitiet speċjali oħrajn, il-preżenza ta’ ċertu metall 

 
45 Iżjed diskussjonjiet iseħħu taħt id-Direttiva Qafas dwar l-Iskart  (ara t-taqsima 1). 

tista’ f’każ wieħed tiġi kkunsidrata bħala impurità u f’każ ieħor tkun kostitwent li jiddependi wkoll 
fuq l-applikazzjoni aħħarija potenzjali.  
 
Il-manifatturi ta’ metalli rkuprati għandu jkollhom ukoll informazzjoni sa fejn meħtieġ dwar l-
identità u l-kwantitajiet li fihom kostitwenti minuri ta’ perikolu jew impuritajiet huma preżenti fil-
metall irkuprat jew fil-liega kif deskritt fit-taqsima dwar impuritajiet  (it-taqsima 2.2.4).   
  
Għal metalli huma disponibbli diversi għodod sabiex tiġi analizzata b’mod relattivament faċli l-
kompożizzjoni tal-materjal skont Prattika Laboratorja Tajba (GLP) sabiex tiġi kkontrollata l-
ugwalità (eż. Standards ASTM jew ISO).  
 
Metalli rkuprati jistgħu jintużaw għall-istess skopijiet bħal metalli primarji minħabba li l-proċess tal-
irkupru ġeneralment iseħħ mingħajr deterjorazzjoni tal-proprjetajiet tal-materjali. Għaldaqstant l-
użijiet wieħed jassumi huma l-istess. Jekk dak ikun il-każ, l-informazzjoni ta’ sigurtà tas-sustanza 
rreġistrata tista’ tkun rilevanti u xierqa għall-użu tas-sustanza rkuprata.   

1.4. Aggregati rkuprati 

Aggregati46 rkuprati għandhom jinftiehmu f’dan id-dokument bħala li jkopru aggregati li jirriżultaw 
mill-ipproċessar ta’ materjal inorganiku qabel użat fil-kostruzzjoni (eż. konkrit, ġebel), kif ukoll 
ċerti aggregati ta’ oriġini minerali li jirriżultaw minn proċess industrijali li jinvolvi modifikazzjoni 
termali jew ta’ xort’oħra (eż. gagazza47 mhux ipproċessata, skart mill-ipproċessar tal-gagazza48, 
rmied li jtir). 
 
Tressqet il-mistoqsija jekk dawn l-aggregati rkuprati jistgħux jitqiesu bħala oġġetti jew jekk 
humiex sustanzi weħidhom jew fi preparat.  
 
Aggregati rkuprati mill-kostruzzjoni jikkonsistu f’konkrit, ġebel naturali, mattunelli, ċeramika (eż. 
madum għas-soqfa) u/jew asfalt, weħidhom jew f’ċerti każijiet imħallta. Jista’ jkollhom diversi 
applikazzjonijiet, bħal f’xogħlijiet ta’ inġinerija ċivili, fit-toroq u bħala saborra għall-ferroviji. Il-
funzjoni prinċipali ta’ din l-applikazzjoni hija li tipprovdi stabilità u reżistenza għal 
degradazzjoni/frammentazzjoni. Jekk għal din il-funzjoni il-forma, is-superfiċi jew id-disinn huma 
iżjed importanti mill-kompożizzjoni kimika, l-aggregati rkuprati jiġu kkunsidrati bħala oġġetti. 
B'definizzjoni, dan madankollu jkun biss il-każ jekk il-forma, is-superfiċi jew id-diżinn tal-materjal 
ikun ġie deliberatament determinat u jingħata matul il-produzzjoni tiegħu (eż. sabiex jissodisfa 
ċerti standards aggregati rikonoxxuti bħal EN 12620, 13043 or 13242). Jekk għal din il-funzjoni il-
forma, is-superfiċi jew id-disinn ma jiddeterminawx il-funzjoni tal-materjal sa grad akbar mill-
kompożizzjoni kimika tiegħu, hemmhekk l-aggregat ma jkunx in linja mad-definizzjoni tal-artikolu, 
u b’hekk għandu jitqies bħala sustanza weħidha jew fi preparat. Eżempji ta’ aggregati differenti 
rkuprati jingħataw hawn taħt:  

 
Aggregati mill-kostruzzjoni u minn skart ta’ demolizzjoni  
Partiċelli minn aggregati minn skart ta’ kostruzzjoni u demolizzjoni huma prodotti b’karatteristiċi 
speċifiċi ta' forma u superfiċi li jiddependu fuq l-applikazzjoni tagħhom, bħal eż. f'bankini tal-
asfalt. Il-forma ta' din il-partiċella hija deskritta billi jintuża proporzjon tal-itwal u tal-iżgħar daqs 
tal-partiċella. Standards EN 933-3 u 933-4, per eżempju, jiddeskrivu metodi biex tiġi determinata 
l-forma ta’ dawn il-partiċelli. Is-superfiċi ta’ din il-partiċella hija definita mill-mikro- u mill-

 
46 Kif spjegat fit-taqsima introduttorja tal-kapitolu 3, għall-iskop ta' REACH, sustanzi rkuprati (weħidhom, fi preparati jew 
f’oġġetti) għandhom jinftiehmu biss bħala sustanzi li, wara li kienu parti minn materjali ta’ skart, waqfu jkunu skart skont 
id-Direttiva Qafas dwar l-Iskart. Aggregati li għaddew minn ċerti stadji ta' rkupru u li għadhom skart, mhumiex 
ikkunsidrati bħala sustanzi, preparati jew oġġetti taħt REACH. Huma soġġetti għal-leġiżlazzjoni dwar l-iskart iżda mhux 
għal obbligi għal sustanza, preparati jew oġġetti taħt REACH.  
47 Numru tal-kodiċi tal-iskart: 100202. 
48 Numru tal-kodiċi tal-iskart: 100201. 

makrorugożità (jiġifieri varjazzjonijiet fl-għoli tas-superfiċi fi skali differenti), li jitkejjlu kif deskritt 
mill-istandards EN 1097-8 u 933-5 rispettivament. Il-forma u s-superfiċi ta' partiċella mill-
aggregati minn skart tal-kostruzzjoni u ta’ demolizzjoni jiddeterminaw il-funzjoni tagħha sa grad 
ikbar mill-kompożizzjoni kimika tal-partiċella. Il-proprjetajiet kimiċi essenzjali  huma ristretti sa 
massimu ta’ solubbiltà permessa – jekk l-aggregat huwa solubbli ma jistax jissodisfa l-funzjoni 
tiegħu – u huma inqas importanti mill-forma u mis-superfiċi. Dawn il-partiċelli huma għaldaqstant 
meqjusa bħala oġġetti skont id-definizzjoni ta' oġġett taħt REACH.  

 
Gagazza tal-ħadid 
Ħafna mill-gagazza prodotta mill-industrija tal-ħadid u tal-azzar matul l-Ewropa tkun irreġistrata 
bħala sustanzi UVCB u tintuża f’applikazzjonijiet bħall-produzzjoni ta’ prodotti tas-siment u tal-
konkrit. Huma l-proprjetajiet idrawliċi tal-gagazza li huma importanti għal dawn l-applikazzjonjiet. 
Għaldaqstant, il-kompożizzjoni kimika tal-gagazza hija b’mod ċar iżjed importanti. Bħala riżultat, 
gagazza tal-ħadid hija kkunsidrata bħala sustanza. B’analoġija, gagazza minn proċessi 
metallurġiċi oħrajn għandha tkun ikkunsidrata bħala sustanza wkoll.  
 
Rmied li jtir 
L-irmied li jtir huwa taħlita eteroġenja ta’ kostitwenti li jikkonsistu f’dijossidu tas-silikonju (SiO2), 
ossidu tal-aluminju (Al2O3), ossidu tal-ħadid, ossidu tal-kalċju u karbonju, amorfi u kristallini. 
Għandu diversi użi bħal fil-produzzjoni ta’ siment, klinker tas-siment u għall-mili tal-ġonot 
(grouting),  għal strutturi madwar ix-xmajjar u biex jimla, għall-istabilizzazzjoni ta’ ħamrija/art 
ratba, bħala sub-bażi għat-toroq u bħala aġent minerali li jimla f’konkrit tal-asfalt. Għall-użu tiegħu 
il-kompożizzjoni kimika hija iżjed importanti mill-forma, mis-superfiċi jew mid-diżinn tal-partiċelli, 
Għaldaqstant l-irmied li jtir huwa kkunsidrat bħala sustanza UVCB. 

 
Għal aggregati rkuprati li huma sustanzi weħidhom jew fi preparat ikun neċessarju li jiġi 
determinat l-istatus eżatt tal-materjal taħt REACH u li jiġi vverifikat jekk japplikawx il-
kondizzjonijiet tal-Artikolu 2(7)(d). Jekk is-sustanza weħidha jew fi preparat mhijiex eżentata mir-
reġistrazzjoni, pre-reġistrazzjoni tard – sakemm il-kondizzjonijiet kollha taħt l-Artikolu 28(6) huma 
sodisfatti – jew it-tnaqqis tal-volum għal inqas minn tunnellata metrika waħda (1) fis-sena 
sakemm is-sustanza tkun ġiet irreġistrata (minn kwalunkwe attur), huma alternattivi possibbli għal 
reġistranti potenzjali.  
 
Fid-determinazzjoni tal-istatus eżatt tal-aggregati rkuprati, għandhom jitqiesu wkoll il-
konsiderazzjonijiet li ġejjin:  

a) Xi wħud minn dawn il-materjali, bħal ċertu gagazza u residwi ta’ diversi proċessi ta’ 
fużjoni jew metallurġiċi, ikunu normalment sustanzi UVCB. Jista’ jkun hemm ukoll 
madankollu każijiet fejn dawn is-sustanzi huma sustanzi multi-kostitwenti (eż. meta s-
sustanza hija r-riżultat ta' reazzjoni kimika matul l-irkupru u tikkonsisti f'għadd limitat ta' 
kostitwenti).  

b) Xi aggregati rkuprati jistgħu jikkonsistu f’materjali li huma eżentati minn obbligi tar-
reġistrazzjoni, ta' valutazzjoni u ta' utenti downstream taħt dispożizzjonijiet oħrajn ta' 
REACH, b’mod partikolari l-Anness V. Eżempji jinkludu minerali li mhumiex kimikament 
modifikati (eż. ġebel naturali) jew sustanzi li jseħħu fin-natura li mhumiex kimikament 
modifikati u ma jissodisfawx il-kriterji għal klassifikazzjoni bħala perikolużi (eż. injam).  

c) Fil-każ fejn l-aggregati rkuprati jikkonsistu f’kostitwent prinċipali wieħed (possibilment 
b'impuritajiet), dawn ikunu sustanza mono-kostitwenti. Fil-każ li jikkonsistu f'diversi 
kostitwenti, dawk il-kostitwenti jistgħu jew jitqiesu bħala sustanzi separati (jiġifieri l-
aggregat imbagħad irkuprat ikun taħlita) jew bħala kostitwenti ta' sustanza kumplessa 
waħda UVCB. Kif spjegat fit-taqsima 2.2.3, jibqa' għall-manifattur tal-materjal irkuprat li 
jiddeċiedi jekk l-operazzjoni ta' rkupru rriżultatx f'sustanza (mono-kostitwenti, multi-
kostitwenti jew UVCB) weħidha jew fi preparat.  

 
Fid-determinazzjoni tal-istatus tar-reġistrazzjoni tal-aggregati rkuprati, informazzjoni dwar l-oriġini 
tista’ tkun importanti sabiex jiġi stabbilit liema kostitwenti jistgħu ikunu preżenti fil-materjal u jekk 
għandhomx jitqiesu bħala impurità jew bħala sustanza separata. Sabiex jiġu identifikati s-
sustanzi, li fil-prinċipju, huma soġġetti għal reġistrazzjoni, analiżi tal-materjal tal-iskart tkun 

neċessarja biss sa fejn kostitwenti jistgħu iseħħu f’każijiet normali fi kwantitajiet ta’ iżjed minn 
20%49 (jew huma maħsuba biex ikunu preżenti fil-materjal irkuprat – madankollu, f’dan il-każ l-
operatur tal-irkupru għandu jkun konxju mill-preżenza tagħhom).  
 
Il-manifatturi ta’ aggregati rkuprati għandu jkollhom ukoll informazzjoni dwar l-identità u l-
kwantitajiet li fihom huma preżenti fl-aggregat irkuprat kostitwenti minuri ta’ perikolu jew 
impuritajiet, sa fejn meħtieġ kif deskritt fit-taqsima dwar l-impuritajiet (kapitolu 2.2.3). 

1.5. Polimeri rkuprati 

L-operatur tal-irkupru tal-polimeru għandu jidentifika wkoll kwalunkwe sustanzi intiżi fil-materjal 
irkuprat (eż. sustanzi miżjuda biex jaġġustaw jew itejjbu d-dehra u/jew il-proprjetajiet fiżikokimiċi 
tal-materjal polimeriku) oriġinarjament preżenti fil-materjal polimeriku li kien irkuprat. Dan jista’ 
jiġri fil-każ ta’ rkupru selettiv. Sustanzi rkuprati b’mod intiż ma jistgħux jiġu trattati bħala 
impuritajiet, iżda għandhom jiġu kkunsidrati bħala sustanza li għaliha wieħed għandu jikkontrolla 
jekk jistax joqgħod fuq l-eżenzjoni permezz tal-Artikolu 2(7)(d) ta’ REACH. Għal din ir-raġuni, 
huwa rrakkmandat li dan il-materjal irkuprat jitqies bħala sustanza f’taħlita (eż. fil-każ ta’ riċiklaġġ 
selettiv ta’ PVC artab, jista’ jkun neċessarju li l-aġenti li jrattbu rilevanti jiġu rreġistrati, sakemm 
ma jkunux ġew irreġistrati qabel). 
 
L-ispettru ta' impuritajiet u l-konċentrazzjonijiet tagħhom huwa relattivament wiesa'. Impuritajiet li 
joriġinaw minn sustanzi oriġinarjament preżenti fil-materjal polimeriku li għandu jiġi rkuprat 
m'għandhomx għalfejn jiġu rreġistrati, minħabba li l-preżenza tagħhom hija koperta mir-
reġistrazzjoni tas-sustanza(i) monomera(i). Kwalunkwe "impurità” oħra mhux intiża fis-sustanza 
tal-polimeru rkuprata (eż. pigmenti li għad m’għandhomx iżjed il-funzjoni intiża fil-materjal irkuprat 
jew impuritajiet li huma introdotti wara l-manifattura tal-polimeri) tista’ tiġi kkunsidrata bħala 
impurità, sakemm ma tkunx preżenti fi kwantitajiet li jaqbżu l-20%. Jekk dak ikun il-każ, il-
kostitwent għandu jitqies bħala sustanza f'taħlita, anke jekk il-preżenza tiegħu mhijiex intiża.  
 
Fid-determinazzjoni tal-istatus tal-materjal polimeriku rkuprat, informazzjoni dwar l-oriġini tista' 
tkun importanti biex jiġi stabbilit liema kostitwenti jistgħu ikunu preżenti fil-materjal u jekk 
għandhomx jitqiesu bħala impuritajiet jew sustanzi separati. Impuritajiet huma parti mis-sustanzi 
u m’għandhomx għalfejn jiġu rreġistrati (ara t-taqsima 2.2.4).  
 
Madankollu, manifatturi ta’ polimeri rkuprati għandu jkollhom informazzjoni dwar l-identità u l-
kwantitajiet li fihom kostitwenti minuri ta’ perikolu jew impuritajiet huma preżenti fil-polimeru 
rkuprat sa fejn meħtieġ kif deskritt fit-taqsima dwar l-impuritajiet (ara t-taqsima 2.2.4).    
 

Analiżi mhijiex meħtieġa f’ċerti każijiet fejn ebda impuritajiet sinifikanti ma huma mistennija (eż. 
jekk l-irkupru jseħħ minn polimeru wżat fil-forma pura tiegħu). Ukoll f’xi każijiet jista’ jkun possibbli 
li l-prodott polimeriku rkuprat jiġi karatterizzat b’mod suffiċjenti mingħajr ma tiġi kkunsidrata l-
oriġini. Madankollu, fil-każ ta’ polimeri, u bil-ħsieb li operaturi tal-irkupru jiġu megħjuna fl-
identifikazzjoni tal-materjali f’diversi oġġetti tal-plastik, in-numri tal-kodiċi 1 – 6 għall-
identifikazzjoni tal-plastik ġew attribwiti għal sitt tipi komuni ta’ reżina tal-plastik riċiklabbli, bin-
numru 7 li jindika kwalunkwe tip ta’ plastik ieħor, kemm jekk riċiklabbli u kemm jekk le. Huma 
disponibbli simboli standardizzati li jinkorporaw kull wieħed minn dawn il-kodiċijiet. Minħabba li 
hemm sitt polimeri riċiklati b’mod komuni jkun ta’ għajnuna li tingħata din l-informazzjoni dwar 

 
49 F’każijiet fejn dawn il-kostitwenti huma regolarment viċin dan il-limitu, huwa rrakkmandat li wieħed jadotta l-approċċ 
sigur u jikkunsidra l-kostitwent bħala sustanza separata. Meta l-kostitwenti jaqbżu l-20% biss f’lottijiet individwali u rari li 
ma jistgħux jiġu mistennija b'mod realistiku taħt kondizzjonijiet normali, dawk il-kostitwenti m’għandhomx għalfejn jiġu 
kkunsidrati bħala sustanzi separati. Ukoll, mhuwiex neċessarju li jiġi eżaminat kull lott individwali ta’ materjal tal-iskart 
għall-preżenza ta’ dawn il-kostitwenti.  

liema monomeri ntużaw għall-manifattura tal-polimeru. Hemm ukoll l-għażla li polimeri rkuprati 
jiġu trattati bħala UVCBs, jekk il-kompożizzjoni ma tkunx magħrufa. 

 
Fl-ewwel stadju jista’ jiġi stmat jekk il-proċess tal-irkupru jirriżultax direttament f’oġġett (jiġifieri 
jekk l-ewwel materjal li mhuwiex skart fil-katina tal-irkupru huwiex oġġett u la sustanza weħidha u 
anqas sustanza fi preparat). Ma hemm ebda ħtieġa ta’ reġistrazzjoni taħt REACH fir-rigward tal-
preżenza ta’ sustanza polimerika f’oġġett irkuprat50.  
 
Billi jsegwi l-approċċ ipprovdut fit-taqsima 2.6, l-operatur tal-irkupru għandu mbagħad jistma’, jekk 
is-sustanzi fil-polimeri rkuprati humiex eżentati taħt l-Anness IV jew l-Anness V ta’ REACH jew 
jekk japplikax kwalunkwe kriterju ieħor ta’ eżenzjoni taħt REACH.  
 
Għalkemm id-dispożizzjonijiet ta’ reġistrazzjoni taħt REACH ma japplikawx għal polimeri, il-
manifattur jew importatur ta’ polimeru hu meħtieġ jirreġistra l-monomeri u sustanzi oħra wżati 
għall-manifattura tal-polimeru taħt ċerti kondizzjonijiet skont l-Artikolu 6(3) ta’ REACH. Bl-istess 
mod, għal polimeri rkuprati, il-monomeri u sustanzi oħra għandhom jiġu rreġistrati sabiex ikunu 
jistgħu jistrieħu fuq l-eżenzjoni tal-Artikolu 2.7(d) ta’ REACH. L-impuritajiet fil-monomeru jeħtieġ li 
jiġu identifikati u vvalutati sa fejn meħtieġ biex jiġi stabbilit il-profil ta’ perikolu kif ukoll il-
klassifikazzjoni u l-ittikkettar tal-monomeru rkuprat.  
 
F’ħafna każijiet il-polimeru ta’ skart hu miġbur mis-suq tal-UE, imbagħad l-operaturi tal-irkupru tal-
polimeri huma eżentati mill-obbligu li jirreġistraw il-monomeru(i) jew kwalunkwe sustanza(i) oħra 
li jissodisfaw il-kriterji tal-Artikolu 6(3) ta’ REACH fil-polimeru rkuprat, sakemm dawn is-sustanzi li 
minnhom ġie derivat il-polimeru kienu rreġistrati. Barra minn dan, l-operatur tal-irkupru għandu 
jkollu l-informazzjoni ta’ sigurtà meħtieġa mill-Artikolu 31 jew mill-Artikolu 32 ta’ REACH li 
tikkonċerna l-monomeru minħabba li l-monomeru huwa soġġett għal rekwiżiti tar-reġistrazzjoni. 
Għal dak l-iskop, l-informazzjoni kollha disponibbli dwar il-komponenti tal-materjal irkuprat jeħtieġ 
li tiġi kkunsidrata.  

1.6. Gomma rkuprata 

In ġenerali, minbarra polimeri bħal SBR (gomma stirene-butadjene) u gomma naturali, il-gomma 
rkuprata tista' tikkontjeni wkoll sustanzi li xorta għandhom funzjoni bħala aġenti li jimlew 
(karbonju iswed, silika…). Komponenti/kostitwenti oħra preżenti fil-gomma rkuprata li mhumiex 
maħsuba biex jiġu rkuprati bħal pigmenti, addittivi, żjut, għandhom jiġi kkunsidrati bħala 
impuritajiet jekk preżenti f’konċentrazzjoni taħt l-20% tal-frazzjoni tal-kostitwent prinċipali51.  
 
Il-manifatturi tal-gomma rkuprata għandu jkollhom ukoll informazzjoni dwar l-identità u l-
kwantitajiet li fihom huma preżenti fil-materjal irkuprat kostitwenti minuri ta' perikolu jew 
impuritajiet, sa fejn meħtieġ kif deskritt fit-taqsima dwar l-impuritajiet (it-taqsima 2.2.4). 
 
Il-gomma rkuprata tista’ tirriżulta minn trattament mekkaniku u/jew kimiku tal-oġġett tal-gomma 
oriġinali sabiex jiġi ttrasformat fil-materjal maħsub biex jintuża fi proċess ġdid. Is-sustanzi 
maħsuba biex jiġu rkuprati huma l-iżjed polimeri bħal SBR u gomma naturali. Għaldaqstant 
informazzjoni dwar polimeri rkuprati pprovduta fit-taqsima preċedenti hija wkoll applikabbli għal 
gomma rkuprata.  
 

 
50 Ara l-gwida dwar il-polimeri disponibbli f' http://guidance.echa.europa.eu/docs/guidance_document/polymers_en.htm 
51 Speċifikament għal gomma rkuprata minn tajers, lista rappreżentattiva dettaljata ta’ sustanzi maħsuba biex jiġu 
rkuprati, jew li jaqbżu potenzjalment l-20% fil-limitu ta’ impuritajiet, hija pprovduta mill-industrija, aċċessibbli permezz 
tal-Assoċjazzjoni Ewropea tal-Manifatturi tal-Gomma u tat-Tajers fil-“Linji gwida għal Gomma Rkuprata” 
(www.etrma.org) li tinkludi referenzi għal dokumenti pubblikament disponibbli li jistgħu jgħinu fl-istima ta’ 
konċentrazzjonijiet ta’ sustanzi rkuprati u impuritajiet.  

Skart tal-gomma jista’ jmur direttament fil-produzzjoni ta’ oġġetti meta jiżdied ma' gomma 
primarja u jiġi ffurmat f'oġġett. Imbagħad ma japplikaw ebda rekwiżiti ta' reġistrazzjoni ulterjuri 
sakemm is-sustanza ma tkunx maħsuba biex tiġi rilaxxata (ara t-taqsima 2.2.3.1). Fil-każ li l-
gomma fl-oġġett tissodisfa d-definizzjoni ta’ polimeru, hemmhekk ma hemm ebda ħtieġa ta’ 
reġistrazzjoni. Billi jsegwi l-approċċ ipprovdut fit-taqsima 2.6, l-operatur tal-irkupru għandu 
mbagħad jistma’ jekk tapplikax kwalunkwe eżenzjoni oħra taħt REACH.  
 
Għal sustanzi oħrajn li żdiedu mal-gomma bħal aġenti li jimlew (karbonju iswed, silika...) 
dokumentazzjoni għandha turi li dawn jissodisfaw ir-rekwiżiti ta' eżenzjoni tal-Artikolu 2(7)(d) ta’ 
REACH.  
 
Operatur tal-irkupru għandu jiżgura li l-użu ta’ sustanza rkuprata huwa kopert mir-reġistrazzjoni 
tas-sustanza oriġinali, li huwa ħafna drabi l-każ għall-gomma rkuprata. Jekk dak ikun il-każ l-
informazzjoni ta' sigurtà disponibbli dwar l-istess sustanza rreġistrata tista’ tkun rilevanti u 
adegwata għall-gomma rkuprata. L-istess jista’ ma jkunx applikabbli għal impuritajiet (jiġifieri 
pigmenti, addittivi, eċċ.) minħabba li l-Valutazzjoni tas-Sigurtà Kimika tas-sustanza oriġinali tista' 
tkopri biss applikazzjonijiet speċifiċi. Operaturi tal-irkupru jeħtieġu li jiġġeneraw informazzjoni 
dwar il-kompożizzjoni tal-materjal irkuprat, sabiex jidentifikaw perikoli potenzjali u biex 
jikkonkludu jekk l-informazzjoni ta’ sigurtà ottenuta għas-sustanza rreġistrata hijiex applikabbli 
għas-sustanza rkuprata.   

1.7. Żjut bażi rkuprati  

Iż-żjut bażi rkuprati52 huma tipikament sustanzi UVCB skont il-Gwida għall-identifikazzjoni u l-
għoti ta’ ismijiet li sustanzi taħt REACH. Is-settur tal-industrija li jitratta żjut bażi qiegħed isegwi 
din il-prattika. Dawn is-sustanzi huma magħrufa b’mod komuni bħala "żjut bażi” u identifikati min-
numri EINECS rilevanti jekk applikabbli.  
 
Żjut bażi rkuprati b’mod intiż għandhom jiġu kkunsidrati bħala sustanza li għaliha wieħed għandu 
jikkontrolla jekk jistax joqgħod fuq l-eżenzjoni permezz tal-Artikolu 2(7)(d) ta’ REACH. Żjut bażi 
ma jistgħux jibbenefikaw mill-eżenzjonijiet elenkati fl-Annessi IV jew V ta’ REACH. Dan it-tip ta’ 
rkupru ġeneralment ma jwassalx għal oġġett. Ebda eżenzjoni għajr dik indirizzata fl-Artikolu 
2(7)(d) ta’ REACH ma tapplika potenzjalment. Dawn huma deskritti mill-iskrizzjonijiet rilevanti 
EINECS jekk il-proprjetajiet tagħhom, meta tirreferi għal sustanzi UVCB, jikkoinċidu mal-identità 
tas-sustanzi (ata t-taqsima 2.2.3.2).  
 
L-irkupru ta’ żjut bażi jeħtieġ proċess ta’ rkupru relattivament sofistikat jekk wieħed huwa lest li 
jirkupra s-sustanzi għall-istess skop. Taħt dawn il-kondizzjonijiet, ma hemm ebda kostitwenti li 
ma joriġinawx miż-żejt bażi nnifsu minħabba l-proċess tal-irkupru wżat. Jekk ikun hemm xi 
kostitwenti ta' dan it-tip, huma f'livell ħafna inqas minn 20%53. Iż-żjut bażi rkuprati li jirriżultaw 
huma simili ħafna għaż-żjut bażi oriġinali u l-ugwalità tas-sustanza rkuprata tista' tiġi stabbilita u 
jistgħu jistrieħu fuq l-Artikolu 2(7)(d) ta’ REACH sakemm l-operatur tal-irkupru jkollu aċċess għall-
informazzjoni neċessarja.  
 
Proċessi ta’ rkupru inqas avvanzati jirriżultaw f’sustanzi rkuprati li, għalkemm l-impuritajiet 
prinċipali jkunu tneħħew minnhom, jaqgħu ħafna taħt il-kriterji ta’ kwalità tas-sustanza oriġinali. 
Dan hu minħabba l-preżenza ta’ impuritajiet bħal idrokarburi poliaromatiċi. Jista’ jkun diffiċli li tiġi 

 
52 It-terminu “żjut bażi” jinkludi wkoll “żjut lubrikanti”. Dawn tal-aħħar m’għandhomx jiġu konfużi mat-terminu ‘lubrikanti’. 
It-terminu “żjut lubrikanti"  jirreferi għal taħlitiet magħmula minn żjut bażi u addittivi. Il-kliem “żjut lubrikanti” jintużaw 
ukoll għal “żjut bażi rfinuti ħafna” u “żjut bażi lubrikanti”  (ara l-Faxxiklu tal-Prodotti CONCAWE 97/108 għal lista ta’ żjut 
bażi).  
53 Wieħed għandu jinnota li tista’ sseħħ il-kontaminazzjoni ta’ żjut bażi minn bifenili poliklorurati (PCBs) jew xi 
kontamnazzjoni serja oħra. F’dak il-każ, anke jekk dawn il-kostitwenti huma ħafna taħt l-20%. l-irkupru jew l-użu (mill-
ġdid) mhumiex permessi (eż. il-livel llegali għal PCB= 50 ppm). 

stabbilita l-ugwalità taż-żjut bażi rkuprati mas-sustanzi rreġistrati jekk jiġu applikati proċessi tal-
irkupru inqas sofistikai minħabba proċessi ta’ evaporazzjoni u ta’ kombustjoni li jistgħu jirriżultaw 
f’telf sostanzjali jew fiż-żieda ta’ sustanzi ġodda matul l-użu tas-sustanza oriġinali. Fil-prinċipju 
għadu possibbli li dawn is-sustanzi rkuprati xorta jistgħu jibbenefikaw mill-eżenzjoni taħt l-Artikolu 
2(7)(d) ta’ REACH bil-kondizzjoni li l-operatur tal-irkupru jista’ jistabbilixxi l-ugwalità u għandu 
aċċess għall-informazzjoni neċessarja.   
 
Fil-qosor, l-użijiet identifikati taż-żjut bażi rkuprati mhumiex dejjem l-istess bħal dawk imsemmija 
fir-reġistrazzjonijiet oriġinali. Skont il-proċess ta’ rkupru applikat, dawn iż-żjut bażi rkuprati jistgħu 
xorta jintużaw għall-istess skop jew, jekk jitilfu l-proprjetajiet tagħhom ta’ żejt lubrikanti, jistgħu 
jintużaw bħala karburanti.   

1.8. Solventi rkuprati  

Is-solventi rkuprati jew riċiklati għandhom jingħataw isem esklużiv bħala sustanzi singoli jew 
UVCB skont il-Gwida għall-identifikazzjoni u l-għoti ta' ismijiet lil sustanzi taħt REACH. Is-setturi 
tal-industrija li jitrattaw il-manifattura primarja ta' dawn is-solventi qegħdin isegwu din il-prattika.  
 
F’dan il-kuntest solventi rkuprati jfissru dawk il-materjali fil-klassijiet komuni ta’ idrokarburi, 
idrokarburi ossiġenati u idrokarburi aloġenati oriġinarjament użati f’applikazzjonijiet industrijali. 
F'din il-klassifikazzjoni ħafna solventi huma sustanzi kimiċi singoli eż. l-aċetun jew it-toluene, 
għalkemm hemm għadd ta’ sustanzi UVCB li jinkludu firxa ta’ distillati tal-pitrolju.  
 
L-Artikolu 2(7)(d) ta’ REACH huwa kemm rilevanti kif ukoll applikabbli għall-parti l-kbira ta’ 
solventi rkuprati skont in-numri EINECS l-iżjed komuni wżati għall-prereġistrazzjoni ta’ dawn is-
sustanzi. Potenzjalment ebda eżenzjoni ta’ xort’oħra minn dik indirizzata fl-Artikolu 2(7)(d) ta’ 
REACH ma tista’ tapplika. Solventi ma jistgħux dejjem jibbenefikaw mill-eżenzjonijiet elenkati fl-
Annessi IV jew V ta’ REACH. Dan it-tip ta’ rkupru ma jwassalx ġeneralment għal oġġett.  
 
L-ugwalità tas-sustanza rkuprata mas-sustanza rreġistrata hija stabbilita tajjeb għal firxa wiesgħa 
ta’ solventi. Normalment ma hemm ebda kostitwenti li ma joriġinawx mis-solvent innifsu 
minħabba l-proċessi ta' rkupru wżati. Jekk hemm xi kostitwenti ta' dan it-tip huma f'livell ħafna 
taħt l-20%. Huwa madankollu possibbli li sustanzi mħallta jiġu rkuprati flimkien fejn is-sustanzi 
individwali huma definiti tajjeb għal skopijiet ta’ ugwalità u jekk dan ikun il-każ ir-riżultat huwa 
kkunsidrat bħala taħlita/preparat.   
 
L-użijiet identifikati għal solventi huma normalment l-istess bħal dawk riferuti fir-reġistrazzjonijiet 
oriġinali tas-sustanza iżda jista' jkun hemm xi restrizzjonijiet fuq ċerti użijiet mill-ġdid, per eżempju 
fl-industrija farmaċewtika.  

APPENDIĊI 2: LISTA TA’ ABBREVJAZZJONIJIET U 
DEFINIZZJONIJIET 

 
Anness XIII Kriterji għall-identifikazzjoni ta’ PBTs u vPvBs 

Anness XIV Lista ta’ Sustanzi soġġetti għal Awtorizzazzjoni 

Anness XVII 
Restrizzjonijiet fuq il-manifattura, it-tqegħid fis-suq u l-użu ta’ ċerti sustanzi 
perikolużi  

Oġġett 
Prodott li matul il-produzzjoni jingħata forma, superfiċi jew disinn speċjali li 
jiddetermina l-funzjoni tiegħu sa grad ikbar mill-kompożizzjoni kimika 
tiegħu.  

‘lista tal-kandidati' Lista ta’ Kandidati ta’ Sustanzi ta’ Tħassib Serju Ħafna (SVHCs) 

Numru CAS Numru tar-reġistru tal-Chemical Abstracts Services 

CMR Karċinoġeniku, mutaġeniku u tossiku għar-riproduzzjoni.  

CSA Valutazzjoni tas-Sigurtà Kimika. 

CSR Rapport tas-sigurtà kimika. 

Utent downstream 

Kwalunkwe persuna fiżika jew ġuridika stabbilita fil-Komunità, ta’ xort’oħra 
mill-manifattur jew l-importatur, li tuża sustanza, weħidha jew fi preparat, 
matul l-attivitajiet industrijali jew professjonali tagħha. Distributur jew 
konsumatur mhumiex utent downstream. Ri-importatur eżentat skont l-
Artikolu 2(7)(c) għandu jitqies bħala utent downstream  

Inventarju-KE/Numru-KE 

It-tliet listi Ewropej ta’ sustanzi mill-kwadru regolatorju preċedenti tal-UE 
dwar sustanzi kimiċi, l-EINECS, l-ELINCS u l-lista NLP, flimkien jissejħu l-
Inventarju tal-KE. L-inventarju tal-KE huwa s-sors għan-Numru tal-KE 
bħala identifikatur ta' sustanzi  

ŻEE 

Żona Ekonomika Ewropea. Din tippermetti lill-Istati taż-ŻEE u tal-EFTA (in-
Norveġja, l-Iżlanda u l-Liechtenstein) biex dawn jipparteċipaw fis-Suq 
Intern fuq il-bażi tal-applikazzjoni tagħhom tal-acquis rilevanti tas-Suq 
Intern. Il-leġiżlazzjoni Komunitarja ġdida kollha hija inkorporata b’mod 
dinamiku fil-Ftehim u b’hekk tapplika matul iż-ŻEE, u tiżgura l-omoġeneità 
tas-suq intern.  

EINECS Inventarju Ewropew tas-Sustanzi Kimiċi Kummerċjali Eżistenti   

ELINCS Lista Ewropea ta' Sustanzi Kimiċi Notifikati  

Xenarju tal-espożizzjoni 

Is-sett ta’ kondizzjonijiet li jiddeskrivu kif is-sustanza hija mmanifatturata 
jew użata matul iċ-ċiklu tal-ħajja tagħha u kif il-manifattur jew l-importatur 
jikkontrolla, jew jirrakkmanda lil utenti downstream jikkontrollaw, l-
espożizzjoni tal-bnedmin u l-ambjent. Xenarji tal-espożizzjoni jistgħu 
ikopru proċess speċifiku wieħed jew diversi proċessi jew użijiet kif xieraq. 

Importatur 
Kwalunkwe persuna fiżika jew ġuridika stabbilita fi ħdan il-Komunità li tkun 
responsabbli għall-importazzjoni  

IUPAC Unjoni Internazzjonali tal-Kimika Pura u Applikata  

Manufattur 
Kwalunkwe persuna fiżika jew ġuridika stabbilita fi ħdan il-Komunità li 
timmanifattura sustanza fi ħdan il-Komunità.  

Sustanza mhux ta’ Sustanza li teħtieġ reġistrazzjoni li ma tibbenefikax mir-reġim tranżitorju 

 

http://ec.europa.eu/external_relations/liechtenstein/index_en.htm

introduzzjoni gradwali pprovdut għal sustanzi ta’ introduzzjoni gradwali taħt REACH.  

PBT Persistenza bijoakkumulazzjoni u tossiċità  kif definiti fl-Anness XIII. 

Sustanza ta’ introduzzjoni 
gradwali* 

Sustanza li tissodisfa għall-inqas wieħed mill-kriterji li ġejjin:  

(a) Hija elenkata fl-Inventarju Ewropew tas-Sustanzi Kimiċi Kummerċjali 
Eżistenti (EINECS);  

(b)  Kienet immanifatturata fil-Komunità  jew fil-pajjiżi li ngħaqqdu mal-
Unjoni Ewropea fl-1 ta’ Mejju 2004, iżda ma tqiegħditx fis-suq mill-
manifattur jew mill-importatur, għall-inqas darba qabel id-dħul fis-seħħ tar-
regolament REACH;   

(c) Tqiegħdet fis-suq fil-Komunità, jew fil-pajjiżi li ngħaqqdu mal-Unjoni 
Ewropea fl-1 ta' Mejju 2004, u bejn it-18 ta' Settembru 1981 u l-31 ta' 
Ottubru 1993 inklużivi kienet ukoll imqiegħda fis-suq mill-manifattur jew 
mill-importatur u kienet ikkunsidrata bħala li ġiet notifikata skont l-ewwel 
inċiż tal-Artikolu 8 (1) tad-Direttiva 67/548/KEE, kif emendata mid-Direttiva 
79/831/KEE, iżda ma tissodisfax id-definizzjoni ta’ polimeru stabbilita fid-
Direttiva 67/548/KEE, kif emendata mid-Direttiva 92/32/KEE; sakemm 
hemm evidenza dokumentarja għal dan.  

Preparat Taħlita jew soluzzjoni komposta minn żewġ sustanzi jew iżjed.  

PCB Bifenili poliklorurati 

REACH 
Reġistrazzjoni, Valutazzjoni, Awtorizzazzjoni u Restrizzjoni ta’ Sustanzi 
Kimiċi 

Restrizzjoni 
Kwalunkwe kondizzjoni għal jew projbizzjoni tal-manifattura, l-użu jew it-
tqegħid fis-suq.  

Sustanza 

Element kimiku u l-komposti tiegħu fl-istat naturali jew ottenut minn 
kwalunkwe proċess ta’ manifattura, li jinkludi kwalunkwe addittiv 
neċessarju biex jippriserva l-istabbilità tiegħu u kwalunkwe impurità li 
tirriżulta mill-proċess użat, iżda bl-esklużjoni ta' kwalunkwe solvent li jista' 
jiġi separat mingħajr ma jeffettwa l-istabilità tas-sustanza jew ibiddel il-
kompożizzjoni tagħha.  

SVHC Sustanza ta’ Tħassib Serju Ħafna li tissodisfa l-kriterji tal-Artikolu 57 

vPvB Persistenza għolja u bijoakkumulazzjoni għolja kif definit fl-Anness XIII.  

